
Барча соғлиқни сақлаш ва фармацевтика муассасаларнинг раҳбарлари иш берувчи сифатида ўзлари раҳбарлик қиладиган муассасанинг ходимлари билан меҳнатга доир муносабатларни қонунларга мувофиқ олиб боришга масъулдирлар. Ходимларни ишга қабул қилиш, уларни ишдан бўшатиш, рағбатлантириш, интизомий жазо чораларини қўллаш, таьтиллар бериш, иш вақтига амал қилиш, иш ҳақларини ҳисоблаш каби масалаларни қонуний ҳал этиш раҳбарнинг ходимлар ўртасидаги обрў ва эътиборини оширади, жамоада соғлом ва ишчанлик муҳитини яратади, турли меҳнат низоларининг келиб чиқишини олдини олади.

Муассаса бошланғич касаба уюшма ташкилоти раисларининг зиммасига ходимларнинг меҳнат ҳуқуқларини ҳимоя қилиш, бу борада ўз ваколатлари доирасида муассаса раҳбарининг меҳнат қонунчилигига риоя этиб боришини назорат қилиш, қонунга зид чиқарилган буйруқ ва бошқа меҳнат муносабатларига доир ҳужжатларни бекор қилишни талаб қилиш, ходим манфаати юзасидан судгача  мурожаат қилиш вазифалари юклатилган.

Масала меҳнат қонунчилигини тўғри қўллашлик устида борар экан, Сизга тақдим этилаётган ушбу қўлланма меҳнат қонунларининг барча турдаги соғлиқни сақлаш муассасаларига хос бўлган томонларига алоҳида эътиборни қаратилган ҳолда тайёрланди. Ушбу қўлланма барча турдаги соғлиқни сақлаш муассасаларининг раҳбарлари, ушбу муассасаларнинг бошлангич касаба уюшма ташкилотлари раҳбарлари ҳамда шу масалаларга қизиққан барча фуқароларга бирдай фойдали бўлиши учун мўлжалланган.

Ўзбекистон Соғлиқни сақлаш ва фармацевтика ходимлари касаба уюшмаси Республика Кенгаши раиси Ф.Р.Ханапияев таҳрири остида.
Муаллиф: Ўзбекистон Соғлиқни сақлаш ва фармацевтика ходимлари касаба уюшмаси Республика Кенгашининг бош юрисконсульти У.М.Абдурахманов.

КИРИШ

Ҳар бир соғлиқни сақлаш корхонаси, ташкилоти ёки муассасаси (кейинги ўринларда матнда муассаса деб аталади) юридик шахс ҳисобланиб, Ўзбекистон Республикасининг Конституцияси, қонунлари ва ўз Низомига асосан фаолият олиб боради, муассаса раҳбарининг ваколатлари ҳам юқоридаги қонун ҳужжатларида белгиланади. Соғлиқни сақлаш ва фармацевтика муассасасининг раҳбари муассаса номидан ишончномасиз ҳаракатларни амалга оширади, ходимларни ишга қабул қилади, ишдан бўшатади, уларнинг меҳнатини тартибга солади, муассаса ходимлари учун мажбурий бўлган буйруқлар чиқаради, ходимларни рағбатлантиради, меҳнат интизомини бузган ходимларга интизомий жазо чораларини қўллайди, кўрсатмалар беради ва ўз ваколатлари доирасида бошқа вазифаларни бажаради.

Ўзбекистон Республикасидаги мулкчилик шаклидан қатъий назар барча корхона, ташкилот ва муассасаларда меҳнат муносабатлари Ўзбекистон Республикасининг 1995 йил 21 декабрда қабул қилинган Меҳнат кодекси (кейинги ўринларда МК деб аталади) билан тартибга солинади, ҳар бир раҳбар ва ходимлардан ўз меҳнат фаолиятларида ушбу қонунга риоя этиб боришлари талаб этилади. Ундан ташқари меҳнат муносабатларининг айрим ўзига хос масалалари бошқа қонун ҳужжатлари билан ҳам тартибга солинади. Масалан, ишловчи пенсионерларнинг меҳнатини қўллашнинг айрим масалалари Ўзбекистон Республикасининг "Фуқароларнинг давлат пенсия таъминоти тўғрисида"ги қонуни, ишловчи депутатлар, ногиронлар, аёлларнинг меҳнатини қўллашга доир айрим масалалар шу тоифалар тўғрисидаги давлат қонунлари билан ҳам тартибга солинади. Ундан ташқари соғлиқни сақлаш муассасаларининг раҳбарлари ва касаба уюшма раислари меҳнатга доир Ўзбекистон Республикаси. Президентининг Фармонлари, Вазирлар Маҳкамасининг қарорлари, Вазирликларнинг меҳнат муносабатларига доир чиқарган қонуности меъёрий ҳужжатларидан ҳам бохабар бўлиб, амал қилиб боришлари лозимки, қуйида ана шу қонун ҳужжатларининг асосий мазмун моҳияти ва уларни қўлланишликнинг ўзига хос жиҳатларини содда тилда баён этишга ҳаракат қиламиз.

I. МЕҲНАТ ШАРТНОМАСИНИ ТУЗИШ (ИШГА ҚАБУЛ ҚИЛИШ).

Меҳнат шартномаси ходим билан иш берувчи ўртасида муайян мутахассислик, малака, лавозим бўйича ишни ички меҳнат тартиби қоидаларига бўйсунган ҳолда, меҳнат тўғрисидаги қонунлар ва бошқа норматив ҳужжатлар билан белгиланган шартлар асосида ҳақ эвазига бажариш ҳақидаги тарафлар келишуви ҳисобланади. Меҳнат шартномаси тарафларининг келишуви билан иш жойи (корхона ёки унинг бўлинмаси), ходимнинг меҳнат вазифаси - мутахассислиги, малакаси, у ишлайдиган лавозим, шартнома бўйича ишнинг бошланиш куни, меҳнат шартномаси муайян муддатга тузилганда унинг амал қилиш муддати, меҳнат ҳақи миқдори, меҳнат таътили муддати ва меҳнатнинг бошқа шартлари белгиланади. Меҳнат шартномаси ходим ва ишга қабул қилиш ҳуқуқига эга бўлган мансабдор шахснинг имзолари билан мустаҳкамланиб, имзоланган муддати қайд этиб қўйилади. Мансабдор шахснинг имзоси имзонинг ҳақиқий ва ваколатли эканлигини таъкидлаш тариқасида корхона муҳри билан тасдиқланади.

МКнинг 80-моддасига кўра, ишга қабул қилиш вақтида ишга кираётган шахс паспорт ёки унинг ўрнини босадиган бошқа ҳужжатни, 16 ёшгача бўлган шахслар - туғилганлик ҳақидаги гувоҳнома ва турар жойидан маълумотномани, меҳнат дафтарчасини (биринчи маротаба ишга кираётган шахслар бундан мустасно), ўриндошлик асосида ишга кираётган шахслар меҳнат дафтарчаси ўрнига асосий иш жойидан олган маълумотномани, ҳарбий хизматга мажбурлар ёки чақирилувчилар тегишинча ҳарбий билетни ёки ҳарбий ҳисобда турганлик ҳақидаги гувоҳномани, қонун ҳужжатларига мувофиқ махсус маълумотга ёки махсус тайёргарликка эга шахсларгина бажариши мумкин бўлган ишларга кираётганда олий ёки ўрта махсус, касб-ҳунар ўқув юртини тамомлаганлиги тўғрисидаги дипломни ёхуд мазкур ишни бажариш ҳуқуқини берадиган гувоҳномани ёки бошқа тегишли ҳужжатни тақдим этадилар.
Меҳнат қонунчилиги ходимни ишга қабул қилишдан олдин у билан ёзма меҳнат шартномаси тузишни талаб қилади. Ходим томонидан ариза ёзилиши унинг ишга қабул қилиш тўғрисидаги ёзма мурожаат қилиш ҳуқуқининг шакли бўлиб, у ҳам қабул қилиб олиниши лозим. Ходим билан тузиладиган меҳнат шартномасининг намунавий шакли Ўз.Р. Вазирлар Маҳкамасининг 1997 йил 11 март кунидаги "Ўзбекистон Республикаси Меҳнат кодексини амалга ошириш учун зарур бўлган норматив ҳужжатларни тасдиқлаш тўгрисида"ги 133-сонли қарори билан тасдиқланган бўлиб (Илова-1), унда меҳнат шартномасини тузиш учун киритиладиган асосий меҳнат муносабатларига оид шартлар кўрсатилган ва ходимнинг ҳамда муассасанинг фаолиятидан келиб чиқиб, ижодий тўлдириш лозим. Ушбу шаклни зарур бандларини тўлдиришда соҳанинг ўзига хос хусусиятларини эътиборга олиниши ва ходимнинг меҳнат ва касбий маҳоратини ошириш юзасидан мажбуриятларни, унумли меҳнат учун рағбатлантириш, жамоа шартномасида белгиланган амалда қўлланилиши мумкин бўлган қўшимча имтиёз ва енгилликларни киритиш мақсадга мувофиқ бўлиб, ҳар икки томоннинг манфаатларига мос бўлиши лозим. Бироқ унга меҳнат қонунларига зид шартларни киритиш мумкин эмас, бу ҳақда Меҳнат кодексининг 5 ва 73-моддаларида меҳнат шартномасига ходим аҳволини қонунларга нисбатан ёмонлаштирадиган шартлари ҳақиқий эмаслиги, бундай шартлар киритилиши мумкин эмаслиги тўғридан-тўғри белгилаб қўйилган. Ўриндошликка, вақтинча ёки бирор ходим ўрнига ишга қабул қилинганда ҳам шу каби ёзма меҳнат шартномаси тузилиб, бу тўғрисида тегишли бандида ”Ўриндошлик асосида” деб белгиланади.

Айрим ишларнинг хусусиятига кўра, муддатли ёки муайян ишни бажариш муддатига мўлжаллаб меҳнат шартномаси тузилиши мумкин, бироқ доимий тусда бўлган ишга қабул қилишда МКнинг 76-моддаси билан бундай шартнома тузиш таъқиқланган. Тиббиёт муассасаларида шифокор ва бошқа тиббий ходимлар билан номуайян муддатга (доимий) меҳнат шартномаси тузиш лозим. Бундай ишларга қишки мавсумда биноларни иситиш ишларини бажарувчи, баҳор-куз ойларида бажариладиган боғбонлик, ўқишга қабул қилиш даврига ёки харбий ҳизматга чақирувчиларни тиббий кўрикдан ўтказиш учун тиббий ходимларни ёллаш ёки вақтинча (таътиллар, соғлиги туфайли ва бошқа) бўлмаган ходим ўрнига олинадиган ишларни киритиш мумкин. Бу ходимлар билан тузиладиган меҳнат шартномаси учун ҳам юқоридаги шаклдан фойдаланилади, унинг "Шартнома муддати" деб кўрсатилган жойга ишнинг аниқ муддати миқдорини ("3 ёки 6 ойга" деб кўрсатиб ёхуд "Боғ ва деҳқончилик ишларини бажариш муддатига" ёки бирор аниқ ходимнинг "ижтимоий (бола туғиш ва парваришлаш) таътили даврига таътилдан қайтгунга қадар бўлган муддатга" деб кўрсатилиб, ишнинг бошланиш ва тамом бўлиш муддатларини шунга мутаносиб белгилаш ва шу шартларни ифода этган буйруқ чиқариб, ходимга имзо чектириб таништирилади. Ишга қабул қилиш ҳақидаги буйруқ тузилган меҳнат шартномасининг мазмунига тўла мувофиқ равишда чиқарилиб, бунинг учун ходим билан тузилган меҳнат шартномаси асос бўлади.

Илова-1
_____ сон МЕҲНАТ ШАРТНОМАСИ (КОНТРАКТ)

_____________ шаҳри                                                                            201__ йил "___" ___________

1. ________________________________________________________________________________

(муассасанинг тўлиқ номи)

номидан унинг раҳбари _________________________________________________, кейинги ўринларда
             (фамилияси, исми ва отасининг исми тўлиқ)

"Иш берувчи" деб аталади ва фуқаро (Ўзбекистон Республикаси фуқаролиги бўлмаган шахс ҳам бўлиши мумкин) _______________________________________________________, кейинги ўринларда
                                                            (фамилияси, исми ва отасининг исми тўлиқ)

"Ходим" деб аталади, мазкур шартномани қуйидагилар ҳақида туздик:

2. Ходим __________________________________________________________________________
(фамилияси, исми ва отасининг исми)

__________________________________________________________________________, касби бўйича
(муассаса таркибий бўлинмаси, бўлим, бўлинма, лаборатория ва шу кабиларнинг номи)

___________________________________________________________ лавозимига ишга қабул қилинади.

(ЯТММ бўйича касб, лазозимининг тўлиқ номи, разряд, малака тоифаси)

3 . Шартнома ________________________________________________________ ҳисобланади.

(асосий иш, ўриндошлик бўйича ва қонун ҳужжатларига мувофик бошқа)

4. Шартнома муддати _______________________________________________________________

                                            (номуайян, муайян муддатга, муайян ишни бажариш вақтига ва унинг номи)

5. Шартнома бўйича ишлаш бошланиши __________________ тамом бўлиши _______________
6. Синов муддати __________________________________________________________________

(синовсиз, синов муддати 3 ойгача белгиланади)

7. Ходимнинг мажбуриятлари:

а) меҳнат ва технология интизоми (ички меҳнат тартиби қоидалари, уставлар ва интизом тўғрисидаги қоидалар)га риоя қилиш;

б) иш берувчининг қонуний фармойишларини бажариш;

в) меҳнатни муҳофаза қилиш, хавфсизлик техникаси ва ишлаб чиқариш санитарияси талабларига риоя қилиш;

г) лавозим йўриқномаларига риоя қилиш;

д) ЯТММ, ММ билан назарда тутилган малака мажбуриятларига риоя қилиш;

е) қонун ҳужжатлари ва бошқа норматив ҳужжатларга риоя қилиш;

ж) жамоа шартномаси шартларига риоя қилиш;

з) ходим томонидан қабул қилинадиган бошқа мажбуркятлар.

_______________________________________________________________________________________

(иш, маҳсулот сифати; иш нормасини бажариш; хизмат кўрсатиш ва бошқалар)

8. Иш берувчининг мажбуриятлари;

а) ходимнинг меҳнатини ташкил этиш, ходимни Меҳнатни муҳофаза қилиш ва хавфсизлик техникаси қоидалари, лавозим йўриқномалари, жамоа шартномаси ва бошқа норматив ва маҳаллий ҳужжатлар билан таништириш;

б) меҳнат ва ишлаб чиқариш интизомини таъминлаш;

в) иш ҳақини ўз вақтида тўлаш;

г) хавфсиз ва самарали меҳнат учун шарт-шароитлар яратиш, ходимни ўқитиш, унга меҳнатнинг хавфсиз шарт-шароити тўғрисида йўл-йўриқ бериш;

д) иш жойини меҳнатни муҳофаза қилиш ва хавфсизлик техникаси қоидаларига мувофиқ жиҳозлаш;

ж) қонун ҳужжатларига ва бошқа норматив ҳужжатларга риоя қилиш;

з) жамоа шартномаси шартларига риоя килиш;

и) иш берувчи томонидан қабул қилинадиган бошқа мажбуриятлар:

9. Иш куни режими _________________________________________________________________

                                  (иш кунининг бошланиш ва тамом бўлиши ва бошқалар)

10. Меҳнат ҳаки тўлаш.

Ходимга қуйидагича ҳақ тўлаш белгиланади:

а) ________________________________________________________________________________

(тўлов тури, унинг аниқ суммаси ёки ЯТС разряди кўрсатилган ҳолдаги миқдори)

б) амалдаги қонун ҳужжатларига ва норматив ҳужжатларга мувофиқ меҳнат шароитлари билан боғлиқ бўлган қўшимча ҳақ, устама, компенсациялар қуйидаги миқдорларда:

__________________________________________________    _______________________________

         (қўшимча ҳақ, устама, компенсациялар номи)                         (уларнинг миқдори)

в) жамоа шартномаси шартлари билан назарда тутилган, шунингдек, берилган (мавжуд) ҳуқуқлар ва маблағлар доирасида раҳбар томонидан белгиланадиганган қўшимча ҳақ, устама, мукофот, тақдирлашлар ва рағбатлантирувчи турдаги бошқа тўловлар;

__________________________________________________    _______________________________

        (қўшимча ҳақ, устама, мукофотлар номи)                                   (уларнинг миқдори)

11. Ходимга:

а) асосий таътил (меҳнат таътили) ____ иш кунидан;

б) қўшимча таътил ____ иш кунидан ибрат бўлган ҳақ тўланадиган йиллик таътил белгиланади.

12. Меҳнат шартномаси (контракт)нинг меҳнат шароитлари ва унга ҳақ тўлаш хусусиятлари, ижтимоий ҳимоя, имтиёзлар, кафолатлар ва ҳоказолар билан боғлиқ бўлган бошқа шартлари.

Томонларнинг манзиллари ва имзолари:

	Ходим:

________________________________

________________________________

________________________________

Манзили: _______________________

________________________________

________________________________

(сана, имзо)
	Иш берувчи:

________________________________

________________________________

________________________________

Манзили: _______________________

________________________________

________________________________

(сана, имзо, муҳр)


Ходимнинг иш фаолияти давомида унинг вазифаси, иш ҳажми, иш ҳақининг миқдорий (марказлашган ҳолдан ташқари)ни ўзгартириш, бошқа доимий ишга ўтказиш учун янги меҳнат шартнома тузилмайди, балки у билан аввал тузилган шартномага томонлар келишуви билан ўзгартириш ва қўшимчалар киритилади (Илова-2).

Илова-2
_____сонли меҳнат шартномасига илова.

(Шартномасиз ҳақиқий эмас)

____ йил “___”________

                                                      _________шаҳри (қишлоғи)
Муассаса номи
Рахбарининг ФИШ
ва шу муассасада ишлаб келаётган                                             Ходимнинг ФИШ
муассаса раҳбари ва ходим ўртасида ____ йил “___”__________ куни тузилган; ___ сонли меҳнат шартномасига қуйидаги ўзгартиришлар киритишга келишдилар:
1. Шартноманинг 2 - бандига: Ходим __________________________ вазифасига ўтказилади.
2. Шартноманинг 5 - бандига: Ишнинг бошланиш муддати - _____ йил “___”________
3. Шартноманинг 10 - бандига: Иш ҳақи ____________________________________ берилади.
4. Шартноманинг 11 - бандига: қўшимча таътил ___ иш кунидан иборат таътил берилади.
Томонларнинг манзиллари ва имзолари:
	Ходим:

________________________________

________________________________

________________________________

Манзили: _______________________

________________________________

________________________________

(сана, имзо)
	Иш берувчи:

________________________________

________________________________

________________________________

Манзили: _______________________

________________________________

________________________________

(сана, имзо, муҳр)



Изох: мазкур шартномада ўзгартириш ва қўшимчалар киритилган бандлар тўлдирилади.
Ишга қабул қилиш чоғида ходимни дастлабки синов шарти билан ишга қабул қилиниши мумкин. Дастлабки синовни белгилаш раҳбарнинг ҳуқуқи бўлиб, ходим бу шартни рад этишга ҳақли эмас, дастлабки синовга рози бўлмаган ходимни раҳбар ишга қабул қилишни рад этишга ҳақли. Синов белгиланганлиги меҳнат шартномасида ва ишга қабул қилиш ҳақидаги буйруқда кўрсатилади. Унинг муддати уч ойгача белгиланиши мумкин бўлиб, вақтинча меҳнатга қобилиятсизлик даври ва ходим узрли сабабларга кўра ишда бўлмаган бошқа даврлар дастлабки синов муддатига киритилмайди. Хомиладор, уч ёшга тўлмаган боласи бор аёллар, муассаса учун белгиланган минимал иш жойлари ҳисобидан ишга юборилган шахслар, ўрта махсус, касб-ҳунар ҳамда олий ўқув юртларининг тегишли таълими муассасаларини тамомлаган кундан эътиборан уч йил ичида биринчи бор ишга кираётган битирувчиларга, ҳамда 6 ойгача муддатга ишга қабул қилинадиган ходимларга дастлабки синов белгиланмайди. Дастлабки синов ходимнинг унга топширилган ишни уддалаб кетиш лаёқатини аниқлаш мақсадида белгиланади. Дастлабки синовдаги ходимнинг иш ҳақи ва бошқа ҳуқуқларига чеклов қўлланилмайди, бу давр меҳнат стажига киради. Бевосита муассаса раҳбарининг имзоси билан ёзма огоҳлантириш хати ходимга 3 кун олдин берилади, имзо чектирилади ва сақлаб қўйилади.

Вақтинча бошқа ишга ўтказиш учун бундай шартнома расмийлаштирилмайди. Ходимни Ф.И.Ш., ўтказиладиган ишнинг номи ва муддатини кўрсатиб, буйруқ чиқарилади, ходимга таништириб имзо чектирилади. Иш берувчининг ташаббуси билан вақтинча бошқа ишга ўтказишнинг энг кўп муддати жамоа шартномасида белгилаб қўйилади. Бошқа ишга ўтказиш муддатининг чегараси йил давомида 60 кундан ошмаслиги керак (Халқаро меҳнат ташкилотининг Ўзбекистон Республикаси томонидан ратификация қилинган 29-Конвенцияси). Ходимнинг ихтисослиги ва малакаси ҳисобга олиниб, ҳамда соғлигига тўғри келадиган ҳар қандай ишга, зарур ишларни бажариш ишларига ходим розилигисиз ўтказишга қонун рухсат беради, бунда ходимга ишига қараб, лекин аввалги иш ҳақидан кам бўлмаган миқдорда иш ҳақи тўланишига риоя қилинса кифоя. 
II. МЕҲНАТ ДАФТАРЧАСИНИ ЮРИТИШ

Ҳар бир ходимнинг меҳнат фаолияти унинг меҳнат дафтарчасига ёзиб берилади. Кадрлар бўлими бўлмаган муассасаларда муассаса раҳбари ходимнинг меҳнат дафтарчасини тўлдириб беради. Меҳнат дафтарчаларини юритиш Ўзбекистон Республикаси Адлия вазирлигида 29.01.1998 йил 402-сонли рақам билан рўйхатга олинган "Меҳнат дафтарчасини юритиш тартиби тўғрисидаги йўриқнома"да кўрсатилган. Унга кўра меҳнат дафтарчаси муассасада 5 кундан ортиқ ишлаган ҳар бир ходимга юритилади, у биринчи иш жойида очилади. Унга ходимнинг ишга кирган куни, вазифаси, бошқа доимий ишга ўтказишлар, меҳнат шартномасини бекор қилишлар ёзилади, бироқ, меҳнат шартномаси бёкор қилиш асослари (сабаблари) меҳнат дафтарчасида ёзилмайди, яъни "Меҳнат шартномаси бекор қилинди", - деган ёзув киритиш кифоя қилади, ёзув муассаса раҳбари ёки ваколат берилган шахснинг фамилияси, исмининг бош харфи, имзоси ва муассаса муҳри билан тасдиқланади. 

Меҳнат дафтарчаси меҳнат шартномаси бекор қилинган куни ходимга берилиши шарт, ходимга раҳбарнинг айби билан меҳнат дафтарчаси берилмаган кунларга ўртача иш ҳақи миқдорида ҳақ ундириб берилади. Хар бир муассасада Меҳнат дафтарчалари ҳисобини олиб бориш китоби юритилади (Илова-3). 

III. ИНТИЗОМИЙ ЖАЗО ЧОРАСИНИ ҚЎЛЛАШ ТАРТИБИ.

Интизомий жазолар ходимни унга юклатилган меҳнат мажбуриятларини ножўя хатти-ҳаракати туфайли бажармаслиги ёки тегишли тарзда бажармаслиги (ички тартиб қоидалари, мансаб йўриқномалари, низомлар, иш берувчининг қонуний буйруқлари, техник қоидаларни бузиш ва ҳ.к.) сабабли қўлланиши мумкин. МКнинг 181-моддасига кўра қуйидаги интизомий жазо чоралари қўлланилиши мумкин:

1. Хайфсан.

2. Ўртача иш ҳақининг 30 %дан ортиқ бўлмаган миқдорда жарима (Ички меҳнат тартиби қоидаларида 50 %гача жарима солиш ҳоллари кўрсатилиши мумкин).

3. Меҳнат шартномасини МКнинг 100-моддаси 2-қисми 3 ва 4-бандлари асосида бекор қилиш (Бу жазо чорасини қўллаш тартиби Қўлланманинг V-бўлимида баён қилинган).

Юқорида кўрсатилган йнтизомий жазо чораларидан бошқа жазо чорасини қўллаш мумкин эмас. Интизомий жазо чорасини қўллашдан аввал ходимдан тушунтириш хати олиш лозим. Ходим тушунтириш хати ёзишдан бош тортса, бу ҳақда, имкон даражасида холислар иштирокида далолатнома тузиб, холисларга имзолатиш лозим. Ходимнинг тушунтириш хати беришдан бош тортиши унинг илгари содир қилган ножўя хатти-ҳаракати учун жазо қўллашга тўсиқ бўла олмайди.
Ҳар бир ножўя хатти-ҳаракат учун фақат битта интизомий жазо қўлланиши мумкин.

Интизомий жазо турини танлашда содир этилган ножўя хатти-ҳаракатнинг оғирлик даражаси, етказилган зарар, содир этилган вазият, ходимнинг олдинги иши ва хулқ-атвори кабилар эътиборга олиниши, жазо адолатли бўлиши лозим.

Бошқа ишга ғайриқонуний тарзда ўтказилган ходимнинг ишни бажаришдан, янги меҳнат шартларида ишни давом эттиришдан бош тортиши, меҳнат тўғрисидаги қонун ва бошқа норматив ҳужжатларга кўра, фақат ходимнинг розилигига биноан ҳал қилинадиган (иш берувчининг ходимни меҳнат таътилидан чақириб олиши ёки таътилни бошқа муддатга ўтказиши, иш вақтидан ташқари ишларни бажариши, ҳомиладор аёллар ёки ўн тўрт ёшга тўлмаган фарзандлари (ўн олти ёшгача бўлган ногирон фарзандлари) бўлган аёлларнинг тунги, дам олиш кунлари ишлаши, хизмат сафарига юборилиши, дам олиш кунлари ва бошқа вақтларда ишлаш ҳақидаги иш берувчининг талабини бажаришдан бош тортиши ва бошқа ҳолатлар меҳнат мажбуриятларини бузишлик деб ҳисобланмайди ва интизомий жазо қўлланиши учун асос бўлмайди.

Интизомий жазо буйруқ билан расмийлаштирилади, унда ходимнинг содир этган ножўя хатти-ҳаракати кўрсатилиб, бунинг учун қўлланилган интизомий жазо чорасининг тури кўрсатилади, буйруқ албатта ходимга таништирилиб, имзо чектириб қўйилиши шарт.

Интизомий жазо бевосита ножўя хатти-ҳаракат аниқланган кундан бошлаб бир ой ичида қўлланилиши мумкин, ходим касал ва таътилда бўлган давр ҳисобга кирмасдан шу вақтга узайтирилади, бироқ, содир этилган кундан 6 ой муддат ўтгач, интизомий чорани қўллашнинг муддати ўтиб кетади ва жазо қўллаб бўлмайди. Ножўя хатти-ҳаракат муассасанинг молия-хўжалик фаолиятини текшириш натижасида аниқланганда, содир этилганидан икки йилгача интизомий жазо қўллашга қонунчиликда рухсат берилади (МКнинг 182-моддаси). Интизомий жазонинг амал қилиш муддати бир йил бўлиб, шу муддат давомида интизомий чора олган ходимга рағбатлантириш чоралари қўлланилмайди. Интизомий жазо чораси муассаса раҳбарининг буйруғи билан шу муддат тугамасдан олиб ташланиши мумкин.

IV. МОДДИЙ ЖАВОБГАРЛИК.
Муассасаларда бевосита пул ёки товар қимматликлари билан муомала қилаётган ходим билан тўлиқ моддий жавобгарлик шартномаси тузилиши керак (Илова-4). Бундай шартнома ходим ишга қабул қилинганда у билан меҳнат шартномаси тузиш чоғида, шунингдек ходим пул ёки товар қимматликлари билан муомала қиладиган бошқа доимий (вақтинчалик) ишга ўтказилганида алоҳида тузилади. Муассасадаги бундай ишлар ва касбларнинг рўйхати Ўзбекистон Республикаси Меҳнат вазирлиги ҳайъатининг 1996 йил 2 апрелдаги 2-4-сонли қарорининг 3-иловасида тасдиқланган бўлиб, унга кўра хазиначи, омбор мудири, уни ўринбосари, хўжалик мудири, лаборант, бош ва катта ҳамшира, ҳўжалик бекаси, хайдовчи, аптека мудири, бош ошпаз каби ходимлар билан тўлиқ шахсан моддий жавобгарлик тўғрисида шартнома тузилади.
Илова-4
ТУЛИҚ ШАХСАН МОДДИЙ ЖАВОБГАРЛИК ТЎҒРИСИДА

НАМУНАВИЙ ШАРТНОМА

____________ шаҳри                                                                      20__йил "___" ___________

1. Муассаса (алоҳида таркибий бўлинмалари) _____________________________________ номидан, унинг рахбари                                                                          (тўлиқ номи)
_______________________________________________________________________________

(фамилияси, исми ва отасининг исми тўлиқ)

кейинги ўринларда "Иш берувчи" деб аталади ва ____________________________________,
                                                                                         (фамилияси, исми ва отасининг исми тўлиқ) 
кейинги ўринларда "Ходим" деб аталади, мазкур шартномани қуйидагилар ҳақида туздик:

2. Бевосита ходим ________________________________________________________ ўзига топширилган моддий бойликларни ишлаб чиқариш жараёнида сақлаш, қайта ишлаш, сотиш (бериш, ташиш ёки қўллаш) билан боғлиқ лавозимни эгаллаган 
_______________________________________________________________________________                                                                                                                                                     

                                                                     (лавозим номи)

ёки ишни бажараётган _________________________________________________________                                                                                                 

                                                                            (иш номи)

ходим муассаса томонидан унга ишониб топширилган моддий бойликларнинг бутлигини таъминлаш учун ўз зиммасига тўлиқ моддий жавобгарликни олади ва шулардан келиб чиқиб қуйидаги вазифаларни бажаради:

а)
муассасаларнинг унга сақлаш ёки бошқа масқадлар учун берилган моддий бойликларга авайлаб муносабатда бўлади ва зарарнинг олдини олиш учун чоралар кўради;

б)
ўзига ишониб топширилган моддий бойликлар бутлигини таъминлашга хавф солувчи барча ҳолатлар тўғрисида иш берувчига ўз вақтида ахборот беради;

в)
ишониб топширилган моддий бойликлар ҳаракати ва қолдиқлари тўғрисида товар-пул ва бошқа ҳисоботларни белгиланган тартибда ҳисобга олади, тузади ва тақдим этади;

г)
ишониб топширилган моддий бойликларни инвентаризация қилишда иштирок этади.

3.
Иш берувчи қуйидаги мажбуриятларни олади:

а)
ходимга маромли ишлаш ва ўзига ишониб топширилган моддий бойликлар тўлиқ сақланишини таъминлаш учун зарур бўлган шарт-шароитлар яратади;

б)
ходимни корхона, муассаса, ташкилотга етказилган зарар учун ходимларнинг моддий жавобгарлиги тўғрисидаги амалий қонунлар билан, шунингдек унга топширилган моддий бойликларни ишлаб чиқариш жараёнида сақлаш, қабул қилиш, қайта ишлаш, сотиш (бериш), ташиш ёки қўллашга доир амалий йўриқномалар, меъёрлар ва қоидалар билан таништиради.

4. Ходимга ишониб топширилган моддий бойликлар бутлиги унинг айби билан таъминланмаган ҳолда муассасага етказилган зарар миқдори ва уни қоплаш амалдаги қонунларга мувофиқ амалга оширилади.

5. Зарар ходимнинг айби билан содир этилмаган бўлса, у моддий жавобгар бўлмайди.

6. Ушбу шартноманинг амал қилиши муассасанинг моддий бойликлари ишониб топширилган ходимнинг бутун иш вақтига тадбиқ этилади.

7. Ушбу шартнома икки нусхада тузилди, бир нусхаси иш берувчида, иккинчиси - ходимда бўлади.

Шартнома томонлари реквизитлари:

	Ходим:
________________________________

________________________________

________________________________

Манзили: _______________________

________________________________

________________________________

(сана, имзо)
	Иш берувчи:
________________________________

________________________________

________________________________

Манзили: _______________________

________________________________

________________________________

(сана, имзо, муҳр)



Бундай шартнома ходимнинг жавобгарлигини ва масъулиятини ошириш билан бирга, ундан ўз зиммасидаги товар-пул, моддий бойликларни йўқотган, зарар келтирган тақдирда тўлиқ ундиришга қонуний асос бўлади.

V. МЕҲНАТ ШАРТНОМАСИНИ БЕКОР ҚИЛИШ (ИШДАН БЎШАТИШ).
Меҳнат шартномасини бекор қилиш ходимни ишдан бўшатишни англатади. Меҳнат шартномасини бекор қилиш асосли ва қонуний бўлиши шарт, акс ҳолда ходим ўз ишига тикланишига сабаб бўлади.

Меҳнат шартномасини бекор қилиш бевосита муассаса раҳбарининг буйруғи билан расмийлаштирилади. Буйруқ меҳнат шартномасини бекор қилишга асосланилган, Меҳнат кодексининг тегишли 87, 89, 97, 100, 105, 106 моддалари таърифига тўла мувофиқ ҳолда ёзилиб, ушбу модда ва унинг тегишли банди кўрсатилиши лозим (МКнинг 107-моддаси).

Ушбу моддаларни қўллаш тартибларини алоҳида баён этамиз:

5.1. Меҳнат кодексининг 87-моддасига мувофиқ, дастлабки синов муддати тугагунга қадар ҳар бир тараф (Иш берувчи ёки ходим) иккинчи тарафни уч кун олдин ёзма равишда огоҳлантириб, меҳнат шартномасини бекор қилишга ҳақлидир. Шартнома тарафларининг келишуви билан огоҳлантириш муддатини қисқартириш мумкин. Меҳнат шартномаси тарафларининг келишуви билан белгилаб олинган огоҳлантириш муддати давомида ходим меҳнат муносабатларини бекор қилиш тўғрисида берган аризасини қайтариб олишга ҳақли. Муассаса рахбари томонидан бу асосларга кўра меҳнат шартномасини бекор қилиниши қачонки ходимнинг синов натижалари қониқарсиз бўлгандагина йўл қўйидади. 
Шунингдек, ходимнинг ўз ишига лаёқатсизлигини аниқланган тақдирда, бу ҳақидаги фактлар (Билдиршнома, далолатнома, тушунтириш хат, ариза ва бошқалар)ни далил қилиб, огоҳлантириш хати берилади, меҳнат шартномасини бекор қилиш МКнинг 87-моддасига тарифига тўла мувофиқ ҳолда асосланиб, иш берувчининг ёзма буйруғи билан расмийлаштирилади. Агар ходим бу даврда меҳнат интизомини бузган тақдирда, синов натижаси бўйича эмас, интизомий жазо чораси сифатида умумий асосларда меҳнат шартномаси бекор қилинади. Шу билан бирга, агар дастлабки синов муддати тугагунга қадар тарафлардан бирортаси ҳам меҳнат шартномасини бекор қилишни талаб қилмаган бўлса, шартноманинг амал қилиши давом этади ва бундан кейин уни бекор қилишга умумий асосларда йўл қўйилади.

5.2. Меҳнат кодексининг 89-моддасига мувофиқ, иш берувчи ходимнинг розилигисиз меҳнат шартларини ўзгартиришга фақат технологиядаги, ишлаб чиқариш ва меҳнатни ташкил этишдаги ўзгаришлар, ишлар (маҳсулот, хизматлар) ҳажмининг қисқарганлиги, башарти бундай ўзгаришлар ходимлар сони ёки ишлар хусусиятининг ўзгаришига олиб келиши олдиндан аниқ бўлган ҳоллардагина, меҳнат шартларидаги бўлажак ўзгаришлар ҳақида ходимни камида икки ой олдин ёзма равишда огоҳлантириб тилхат олиши шарт. Кўрсатилган муддатни қисқартиришга фақат ходимнинг розилиги билан йўл қўйилади.

Ходим билан меҳнат шартномаси у янги меҳнат шартлари асосида ишлашни давом эттиришни рад этганлиги сабабли МКнинг 89-моддасига мувофиқ бекор қилиниши мумкин, бунда МКнинг 109-моддаси асосида ходимга ўртача ойлик иш ҳақидан кам бўлмаган миқдорда ишдан бўшатиш нафақаси тўланади. Ходим иш берувчи томонидан меҳнат шартлари ўзгартирилганлиги устидан судга шикоят қилишга ҳақли. Низони кўриш вақтида иш берувчининг зиммасига аввалги меҳнат шартларини сақлаб қолиш имконияти йўқлигини исботлаб бериш мажбурияти юклатилади.

5.3. Меҳнат кодексининг 97-моддасига мувофиқ, меҳнат шартномаси қуйидаги асосларга кўра бекор қилиниши мумкин.

1.  Тарафлар (раҳбар ва ходим)нинг келишувига кўра (ходимнинг аризаси ва рахбарнинг розилиги асосида).

2.  Тарафлардан бирининг ташаббуси билан.

3.  Муддатнинг тугаши билан.

4.  Тарафлар ихтиёрига боғлиқ бўлмаган ҳолатларга кўра.

5.  Меҳнат шартномасида назарда тутилган асосларга кўра.

6. Янги муддатга сайланмаганлиги (танловдан ўтмаганлиги) ёки сайланишда, (танловда) қатнашишни рад этганлиги муносабати билан.

Ҳар қандай меҳнат шартномаси тарафларнинг келишуви мавжуд бўлганда, МКнинг 97-моддасини биринчи бандига асосан бекор қилиниши мумкин. Бунда буйруқда “Ходим билан тузилган меҳнат шартномаси, тарафларнинг келишувига кўра Ўз.Р.МКнинг 97-моддасини 1-бандига мувофиқ _____ йил “____”__________ куни бекор қилинсин” - деб ифода этиш лозим.

Амалиётда тарафлардан бирининг ташаббуси билан меҳнат шартномасини бекор қилиш кўпроқ содир бўлади. МКнинг 99-моддаси тушунтирувчи модда бўлиб, бу модда билан меҳнат шартномаси бекор қилинмайди. Мазкур моддада қайси ҳолатларда ходимнинг ташаббуси билан меҳнат шартномасини бекор қилиниши мумкинлиги кўрсатилган. Яъни, ходим 2 ҳафта олдин иш берувчини ёзма равишда огоҳлантириб, меҳнат шартномасини бекор қилишга ҳақлилиги, ишдан бўшаш ниятини ўз аризасида баён қилган ходим ва иш берувчининг келишувига кўра меҳнат шартномаси бу муддат тугамасдан аввал ҳам бекор қилиниши мумкинлиги кўрсатилган. Агар ходим ўз аризасида огоҳлантириш ҳақидаги ниятини ифода этмасдан, меҳнат шартномасини бекор қилишни илтимос қилган санани кўрсатса, меҳнат шартномасини МКнинг 97-моддасини 1-банди (тарафлар келишуви)га кўра бекор қилинганлигини расмийлаштириш маъқул. Ҳар қандай ҳолатда меҳнат шартномасини бекор қилиш ташаббуси ходимнинг ўз ихтиёри билан рўёбга чиққандагина меҳнат шартномаси қонуний ва асосли бекор қилинган деб топилади, акс ҳолда низо чиққанда ходим суд тартибида (ариза ходимни ихтиёридан ташқари ёзилганлиги судда исботини топганда) ўз ишига тикланади. МКнинг 99-моддасини асосий мазмунига кўра, ходим ишдан бўшаш нияти ҳақида 2 ҳафта олдин огоҳлантириб ариза бериши, шу муддат ўтгач ишни тўхтатиши, шу куни меҳнат шартномасини бекор қилинганлиги ҳақидаги буйруқ нусхасини ва меҳнат дафтарчасини ҳамда тўлиқ иш ҳақи ҳисоб-китобини олганда бу жараён энг қонуний амалга оширилган ҳисобланади.

5.4. Меҳнат кодексининг 105-моддасига мувофиқ, муайян муддатга тузилган меҳнат шартномаси муддати тугаши билан ходимни огохлантирмасдан ва ундан ариза олинмасдан, ушбу моддага асосан буйруқ чиқариб бекор қилинади. Иш жойи (лавозими) сақланиши лозим бўлган ходимнинг ишда бўлмаган вақтига мўлжаллаб тузилган меҳнат шартномаси шу ходим ишга қайтган кундан эътиборан бекор қилинади. Шартномада белгиланган муддат тугагандан кейин ҳам меҳнатга оид муносабатлар давом этаверса ва тарафлардан бирортаси бир ҳафта давомида унинг бекор қилинишини талаб қилмаган бўлса, шартнома номуайян муддатга узайтирилган деб ҳисобланади.

5.5. Меҳнат кодексининг 106-моддасига мувофиқ, меҳнат шартномаси қуйидаги ҳолларда бекор қилинади:

1) ходим ҳарбий ёки муқобил хизматга чақирилган тақдирда (ҳизматга чақирилганлиги тўғрисидаги ҳужжатлар асосида);

2) шу ишни илгари бажариб келган ходим ишга тикланган тақдирда (Суд ва меҳнат низолари комиссиясининг қарори, шунингдек, Давлат ҳуқуқий инспекцияси ёки касаба уюшмасининг тақдимномаси асосида); 

3) ходимни жазога маҳкум этган суднинг ҳукми қонуний кучга кирган тақдирда, башарти бунинг натижасида ходим аввалги ишини давом эттириш имкониятидан маҳрум этилган бўлса, шунингдек ходим суднинг қарорига биноан ихтисослаштирилган даволаш-профилактика муассасасига йўлланган тақдирда (тегишли суднинг ҳукми асосида);

4) ишга қабул қилиш юзасидан белгиланган қоидалар бузилганлиги муносабати билан, агар йўл қўйилган қоидабузарликни бартараф этишнинг имкони бўлмаса ва у ишни давом эттиришга тўсқинлик қилса (далиллар асосида); 

5) ходимнинг вафоти муносабати билан (ўлим ҳақидаги гувохнома асосида);

6) қонунда назарда тутилган бошқа ҳолларда.

5.6. Меҳнат кодексининг 100-моддасига мувофиқ, Меҳнат шартномасини иш берувчининг ташаббуси билан бекор қилиш амалиёти кўпроқ низоли жараён бўлиб, айрим ҳолларда ишчан ходим раҳбарнинг хоҳиши билан асоссиз ишдан бўшатилади, гоҳо айбли хатти-ҳаракат қилган ходим ишдан бўшатилганда раҳбарнинг меҳнат қонунчилигини яхши билмаслиги ва ишдан бўшатишда хатога йўл қўйганлиги сабабли унинг шикояти билан ўз ишига тикланиб, бекор юрган даврига иш ҳақини ундириб олади. Бундай нохуш ҳолатларга йўл қўймаслик учун раҳбарлар Меҳнат кодексининг 100-моддаси (иш берувчининг ташаббуси билан меҳнат шартномасини бекор қилиш)ни яхши билишлари, ишчан ходимларни меҳнат ҳуқуқини ҳимояловчи касаба уюшма ташкилотларининг раҳбарлари ҳам ушбу модданинг қўллаш хусусиятларидан хабардор бўлишлари лозим.

Муассасаларда штатлар қисқартирилиши, ходимнинг малакаси етарли бўлмаганлиги, соғлиги ҳолатига кўра ўз ишига нолойиқ бўлиб қолган ҳолларда, меҳнат интизомини бузган ходимни, ўриндошликда ишловчи ходимларни, мулкдор алмашиши муносабати билан муассаса раҳбари, ўринбосари, бош ҳисобчини ҳамда пенсия ёшига етган ходимларни иш берувчининг ташаббуси билан меҳнат шартномаларни бекор қилиш ҳолларида Меҳнат кодексининг 100-моддаси 2-қисмини тегишли бандлари қўлланилади.

Иш берувчини ташаббуси билан ишдан бўшатиш ҳолатларни алоҳида баён этамиз:

5.6.1. Меҳнат кодексининг 100-моддасини 2-қисми 1-6анди “Технологиядаги, ишлаб чиқариш ва меҳнатни ташкил этишдаги ўзгаришлар, ходимлар сони (штати) ёки иш хусусиятининг ўзгаришига олиб келган ишлар ҳажмининг қисқарганлиги ёхуд муассасанинг тугатилганлиги муносабати билан меҳнат шартномасини бекор қилиш” тартибини белгилайди. Соғлиқни сақлаш муассасалари - бюджет (давлат) муассасалар бўлганлиги сабабли штатларни тегишли юқори соғлиқни сақлаш ва молия идоралари тасдиқлайди, юқори соғлиқни сақлаш идораси, Вазирлик, молия идоралари томонидан қисқартириш тўғрисида кўрсатмалар бўлганда шу асосда меҳнат шартномасини бекор қилиш мумкин. Хусусий соғлиқни сақлаш муассасаси штатларни ўзи мустақил белгилайди, бироқ, тегишли вазирликнинг норматив кўрсатмасига амал қилиши лозим.

Ушбу банд билан меҳнат шартномасини бекор қилишда иш берувчи қуйидаги талабларга риоя этилиши лозим.
- ходим тегишли асосга кўра меҳнат шартномасини бекор қилиниши мумкинлиги тўғрисида камида икки ой олдин ёзма равишда огоҳлантирилади;

- ходимнинг вақтинча ишга қобилиятсиз ва таътил вақтида бўлган вақтларда огоҳлантириш ёки меҳнат шартномасини бекор қилишга йўл қўйилмайди (муассасани бутунлай тугатиш ҳоллари бундан мустасно);
- алоҳида тоифадаги ходимлар билан меҳнат шартномаларини бекор қилишда қонунларда белгиланган қўшимча кафолатлар, жумладан, ҳомиладор ва уч ёшгача боласи бор аёллар билан иш берувчининг ташаббусига кўра меҳнат шартномасининг бекор қилинишига йўл қўйилмаслиги, муассасанинг бутунлай тугатилиши ҳолларида меҳнат шартномасини бошқа ишга жойлаштириш шарти билан бекор қилиш (МК 237-моддаси) бундан мустаснодир; 18 ёшга тўлмаган шахслар билан фақат маҳаллий меҳнат органлари розилиги бўлганда меҳнат шартномасини бекор қилиш мумкинлиги  касаба уюшмасига ёки бошқа вакиллик органига сайланган ва ишлаб чиқариш ишидан озод этилмаган ҳамда шу органларга сайланган ходимлар сайлангандаги ваколатлари тугагач, икки йил давомида маҳаллий меҳнат органининг олдиндан розилигини олмай туриб улар билан меҳнат шартномасини бекор қилишга йўл қўймаслиги (МК 25-моддаси); ўрта махсус, касб-ҳунар таълими муассасаларининг, шунингдек давлат грантлари бўйича таълим олган олий ўқув юртларининг тегишли таълим муассасасини тамомлаган кундан эътиборан 3 йил ичида биринчи бор ишга кирган битирувчилари билан меҳнат шартномаси у тузилган кундан эътиборан уч йиллик муддат ўтгунига қадар иш берувчининг ташаббусига кўра бекор қилинганида иш берувчи бу ҳақда маҳаллий меҳнат органини хабардор қилиши шартлиги (МКнинг 247-1-моддаси) ва бошқалар ҳисобга олинади;
- жамоа шартномасида ёки муассасанинг бошқа локал норматив ҳужжатларида белгиланган кафолатларга риоя этилади; 

- жумладан, иш берувчининг ташаббуси билан меҳнат шартномасини касаба уюшмаси қўмитаси ёки ходимларнинг бошқа вакиллик органининг олдиндан розилиги олмасдан (агарда бундай розилик жамоа келишуви ёки жамоа шартномасида кўзда тутилган бўлса), бекор қилишга йўл қўйилмаслиги (МКнинг 101-моддаси), технологиядаги, ишлаб чиқариш ва меҳнатни ташкил этишдаги ўзгаришлар, ходимлар сони (штати) ёки иш хусусиятининг ўзгаришига олиб келган ишлар ҳажмининг қисқариши муносабати билан меҳнат шартномаси бекор қилинганда ишда қолдириш учун имтиёзли ҳуқуқ малакаси ва меҳнат унумдорлиги юқорироқ бўлган ходимларга берилади. Агар ходимларнинг малакаси ва меҳнат унумдорлиги бир хил бўлган тақдирда (МКнинг 103-моддаси), ишда қолдиришга афзаллик ҳуқуқларини аниқлаш жамоа шартномасида назарда тутилган ҳолатлар ҳисобга олинади;

- ходим билан иш берувчининг келишувига кўра меҳнат шартномаси бекор қилинганда ходимни огоҳлантириш унинг муддатига мувофиқ келадиган пуллик компенсация билан алмаштирилиб, ўртача иш ҳақи миқдорида тўланади;

- меҳнат шартномасини бекор қилишда ходимга бериладиган бошқа хил тўловлар (МКнинг 151-моддасига кўра фойдаланилмаган таътил учун компенсация, МКнинг 109-моддасига кўра ишдан бўшатиш нафақаси) тўланади ва МКнинг 67-моддасига кўра ишга жойлашиш муддатида ўртача иш ҳақи сақланади;
- ходимлар сони (штати) ёки иш хусусияти ўзгарганда иш берувчи бир турдаги касб ва лавозимлар доирасида ходимларни қайта жойлаштириш (қайта гуруҳлаш) ҳуқуқига эга бўлиб, лавозими штат жадвалидан чиқарилган юқорироқ малакали ходимни унинг розилиги билан бошқа бир турдаги лавозимга ўтказиши ва бу лавозимни эгаллаб турган кам малакали ходим билан эса меҳнат шартномасини шу асосда бекор қилишга ҳақли. 

Муассасанинг номи ўзгариши, шунингдек муассасанинг бир орган ихтиёридан бошқасига ўтказилиши муассаса тугатилган деб баҳоланиши мумкин эмас ва бу меҳнат муносабатларининг бекор қилинишига олиб келмайди.

Масалан: Ўзбекистон Соғлиқни сақлаш вазирлигининг «Ўрта тиббиёт ходимларининг штатлар бирлиги қисқартирилиши» тўғрисидаги буйруғи асосида, туман тиббиёт бирлашмасининг хамшираси ишдан бўшатилган. Бу ҳолда раҳбар муассасада штатлар қисқарилиши муносабати билан ходимларни ишдан бўшатиш тартибига риоя этмаган: ходимни меҳнат шартномасини бекор қилиш ҳақида ёзма равишда икки ой олдин огоҳлантирмаган, ишдан бўшатиш нафақаси тўланмаган, буйруқ нусхаси, меҳнат дафтарчаси берилмаган, тўлиқ ҳисоб-китоб қилинмаган. Ходимнинг шикоятини текшириш якуни бўйича Марказий кенгаш бош юрисконсульти томонидан иш берувчига тақдимнома киритилиб, буйруқ бекор қилинди ва ходим ишга тикланиб, у мажбурий прогулда бўлган даври учун ўртача иш ҳақи миқдорида пуллар иш берувчидан ундирилди.

Муассаса раҳбари штатларни қисқартириш тўғрисидаги ҳужжатни олгач, штатларни қисқартириш тўғрисида буйруқ чиқариб, қандай ва нечта штат қисқартирилишини, шу муносабат билан амалга ошириладиган тадбирларни кўрсатади. Агар бир номдаги битта штат қисқартирилса, шу штатни эгаллаб турган ходим билан меҳнат шатрномаси бекор қилинади, бир хилдаги штат (лавозим, касб) бир неча (иккитадан ортиқ) бўлиб, улардан маълум қисмини қисқартирилса, шу бир хил штатларда ишловчи ходимларнинг Меҳнат кодексининг 103-моддасида кўрсатилган ишда қолдириш учун белгиланган имтиёзлари ҳақида маълумот тўплаб, имтиёзли ходимни ишда қолдириш лозим.

Ундан аввал, ҳомиладор ва 3 ёшгача боласи бор аёлларни ўз ишида қолдирилади (МКнинг 237-моддаси). Меҳнат кодексининг 103-моддасига кўра, биринчи навбатда малакаси ва меҳнат унумдорлиги юқорироқ бўлган ходим ишда қолдирилади. Малакаси ва меҳнат унумдорлиги ходимнинг маълумоти, тоифаси, илмий даражаси, ишининг натижалари каби сифат кўрсаткичларининг жами билан белгиланади. Агар қисқартирилган штатларни эгаллаб турган ходимларнинг юқоридаги кўрсаткичлари бир хил деб топилса, уларнинг қарамоғида икки ва ундан ортиқ кишиси борлиги, оиласидаги мустақил иш ҳақи олувчилар сони, мазкур муассасадаги иш стажининг кўплиги, сиртдан ўқишлиги, мазкур муассасада майибланганлиги, уруш ногиронлиги ва унга тенглаштирилганлиги, атом объектларида касалланганлиги ҳақида маълумотлар тўпланиб, ушбу маълумотлар бўйича жами энг кўп имтиёз гуруҳига эга бўлган шахслар ишда қолдирилиб, имтиёзи энг кам ходимлар билан меҳнат шартномалар бекор қилинади. Бу имтиёзларни қисқа муддатда комиссия тузиб аниқлаб, маълумотлар билан тасдиқланиб, ишдан бўшатиладиган ходимлар аниқланади ва шундан сўнг уларга меҳнат шартномасини бекор қилиниши тўғрисида ёзма огоҳлантириш берилади. (Илова-5).

Ходимларни имтиёзли ҳуқуқини ўрганиб чиқувчи комиссия (ишчи гуруҳи) таркибига келишилган тартибда касаба уюшма қўмитаси фаолларини, хотин-қизлар жамоатчилик вакилларини, ходимлар бўлими мутахассисини, оддий ишчи ходимларни киритиш, раҳбар ўринбосарларидан бирини ёки раҳбарнинг ўзи комиссия раиси этиб белгиланиши, комиссия ошкора, одилона ва қонунга асосланиб иш олиб бориши, ўрганиш якунида ёзма хулоса бериб, қисқартирилган штатлар сонига мутаносиб бўшатиладиган ходимларни аниқлаб бериши маъқул ёки бу масалаларни раҳбарнинг ўзи мустақил ҳал этиши ҳам мумкин, ҳар қандай ҳолда ҳам ишда қолдириладиган ва бўшатиладиган ходимларнинг имтиёзли ҳуқуқларини қонунга мувофиқ аниқланиши лозим.

Маҳаллий меҳнат органига қисқараётган ходимлар ҳақида 2 ой аввал маълумотнома тақдим этилади. Ходимни 2 ойдан сўнг у билан меҳнат шартномани бекор қилиниши ҳақида ёзма огоҳлантириш, унга шу даврда 1 кун иш ҳақи сақланадиган иш қидириш учун бўш вақт бериш, огоҳлантирилган кунда муассасада мавжуд бўлган иш ўринлари кўрсаш ва шу ишлар таклиф этилиши лозим. Бўш лавозимлар бўлмаган тақдирда, ходимга бошқа иш таклиф этилмайди. Ходимнинг ёзма аризаси ва иш берувчининг розилиги билан шу муддатга мутаносиб унга ўртача иш ҳақи миқдорида пул компенсацияси тўланиши ҳақида келишилади, ва (икки ойлик огоҳлантириш) муддати тугамасдан (рози бўлган кундан) у билан меҳнат шартномаси бекор қилиниши мумкин. Бунда буйруқда “Ходим билан тузилган меҳнат шартномаси, ходимлар сони (штати) ёки иш хусусиятининг ўзгаришига олиб келган ишлар ҳажмининг қисқарганлиги туфайли Ўз.Р.МКнинг 100-моддасини 2-қисми 1-бандига мувофиқ _____ йил “____”__________ куни бекор қилинсин” - деб ифода этиш лозим. Бунда, агар жамоа шартномасида кўрсатилган бўлса, аввал касаба уюшма қўмитасига раҳбарнинг имзоси билан ёзма тақдимнома киритилиши ва 10 кун ичида розилик қарори олиниши шарт. Бундан ташқари, ходимни шу асосда ишдан бўшатилганда, буйруқда унга фойдаланмаган меҳнат таътиллари ҳисобига (ишлаган даврига мутаносиб) пул компенсацияси ҳамда ўртача ойлик иш ҳақи миқдорида ишдан бўшатиш нафақаси тўланиши кўрсатиб кетилади ва ишдан бўшатилган куни буйруқ нусхаси ва меҳнат дафтарчаси берилиб, тўлиқ ҳисоб-китоб қилиниши керак.

Ходим ишдан бўшатилган кундан 2 ой ўтгач, меҳнат дафтарчасини кўрсатиб, ариза ёзади ва шу асосда буйруқ чиқариб, иккинчи ой учун ҳақ тўланади, агар ходим ишдан бўшаган кундан 10 кун ичида маҳаллий меҳнат органи ҳисобига туриб, учинчи ойда ишга жойлаша олмаса, унга махалий меҳнат органининг маълумотномаси асосида учинчи ой учун ҳам ўртача бир ойлик иш ҳақи миқдорида ҳақ муассаса томонидан буйруқ чиқариб тўланади.

Илова-5
Меҳнат шартномасини иш берувчининг ташаббуси билан 

бекор килиш туғрисида ОГОҲЛАНТИРИШ

(огоҳлантирувчи ходимнинг Ф.И.О. эгаллаган лавозими)
Мазкур огоҳлантириш билан _________________________________________________

                                               (Кодекснинг моддаси ва бандига, бошқа норматив ҳужжатга ҳавола қилган 
                                              ҳолда меҳнат шартномаси бекор қилиниши сабаблари кўрсатилади)

муносабати билан сиз билан тузилган меҳнат шартномаси 2 ойдан сўнг бекор қилиниши мумкинлиги ҳақида огоҳлантираман.

Ишдан                                                                       дан кейин бўшатилишингиз мумкин.                                      

                     (вақти ва тахминий санаси кўрсатилади)
Огоҳлаштиришнинг кўрсатиб ўтилган муддатига вақтинча меҳнатга қобилиятсизлик даври, шунингдек сизнинг давлат ва жамоат вазифаларини бажарган даврингиз (меҳнат шартномаси муассаса тугатилиши муносабати билан бекор қилиниши бундан истисно) кирмайди.

Сиз огоҳлантириш муддати давомида хафтада __________________________________ 
                                                                                             (ҳафтанинг куни кўрсатилади)

кун ўртача иш ҳақи сақлаб қолинган ҳолда ишга чиқмаслик ва ундан бошқа иш излаш учун фойдаланиш ҳуқуқига эгасиз.

Тарафларнинг келишувига кўра огоҳлантириш муддати сизнинг ўртача ойлик иш ҳақингиз ҳисобидан тўлиқ ёки қисман пул компенсацияси билан алмаштирилиши мумкин.

Меҳнат шартномаси бекор қилинган чоғда сизга мазкур огоҳлантиришнинг орқа томонида баён қилинган моддий қўллаб-қувватлашнинг қўшимча кафолатлари берилади.

Ҳозирги вақтда муассасада қуйидаги бўш лавозимлар ______________________________

                                                                                                (иш турлари, қайта ўқиш имконияти) 

мавжудлигини сизга маълум қиламан.

Сиз тегишли ариза билан мурожаат қилиш орқали кўрсатиб ўтилган иш, турларидан бирига (қайта ўқишга) рози эканингизни менга билдиришингиз зарур.

Муассаса раҳбари ____________________________________________________________

                                                                         (имзо, муҳр)

Огоҳлантиришнинг иккинчи нусхасини олдим _____________________________________

                                                                                       (имзо сана)

Изоҳ: Агар тиббий хулосага кўра мазкур ишни бажариш ходимнинг соғлигига тўғри келмаса, меҳнат шартномаси ходимнинг соғлиги ҳолатига кўра бажараётган ишига нолойиқ бўлиб қолиши муносабати билан бекор қилинганда огоҳлантириш қилинмайди. Бундай ҳолда ходимга икки ҳафталик иш ҳақи миқдорида компенсация тўланади (МКнинг 102-моддаси учинчи қисми).

Меҳнат шартномаси ходим айбли хатти-ҳаракатлар содир этганлиги муносабати билан бекор қилинган ҳолларда (100-модда иккинчи қисмининг 3 ва 4-бандлари), иш берувчи бу ҳақда ходимни камида уч кун олдин хабардор қилади ёки унга шунга мутаносиб компенсация тўлайди.

Огоҳлантиришнинг 

орқа томони 
Меҳнат шартномаси бекор қилиниши тўғрисида ходимни МКнинг 100-моддасининг (МКнинг 67-моддаси) 2-қисми 1, 2 ва 6-бандларида, МКнинг 89-моддаси тўртинчи қисмида, МКнинг 106-моддаси 2-бандида кўрсатилган асослар бўйича меҳнат шартномаси бекор қилинганда моддий ёрдам беришнинг қўшимча кафолатлари1
	Моддий ёрдам беришнинг қўшимча кафолатлари
	Асос
	Моддий қўллаб-қувватлаш тўловлари вақти

	Ўртача ойлик иш ҳақи миқдорида ишдан бўшатиш нафақаси
	- меҳнат шартномасини бекор қилиш ҳақидаги буйруқ
	Меҳнат шартномаси бекор қилинган кунда

	Меҳнат шартномаси бекор қилингандан кейин иккинчи ой учун ўртача иш ҳақини тўлаш
	-
меҳнат дафтарчаси

-
шахсни тасдиқловчи ҳужжат
	Меҳнат шартномаси бекор қилинган кундан бошлаб икки ой тўлгунга қадар иш ҳақи бериладиган кунда

	Меҳнат шартномаси бекор қилингандан кейин учинчи ой учун ўртача иш ҳақини тўлаш
	-
меҳнат бўйича маҳаллий орган маълумотномаси

-
меҳнат дафтарчаси

-
шахсни тасдиқловчи ҳужжат
	Меҳнат шартномаси бекор қилинган кундан бошлаб уч ой тўлгунга қадар иш ҳақи бериладиган кунда

	Ишсизлик нафақаси тўланадиган ишсиз мақомига эга бўлиш
	- ходимга маъқул иш берилмаганлиги
	Меҳнат шартномаси бекор қилинган кундан бошлаб уч ой ўтгандан кейинги кунда


МКнинг 67-моддасида назарда тутилган қўшимча кафолатлар пасайтирилиши мумкин эмас. Моддий ёрдам беришни яхшилаш жамоа шартномаси ёки келишувида назарда тутилиши мумкин.

Учинчи ой учун ўртача иш ҳақини тўлаш учун меҳнат бўйича маҳаллий меҳнат органнинг маълумотномаси, агар ходим меҳнат шартномаси бекор қилинган кундан бошлаб 10 календар кундан кечикмай иш изловчи шахс сифатида меҳнат бўйича маҳаллий органда рўйхатдан ўтган тақдирда берилади.

5.6.2. МКнинг 100-моддасини 2-қисми, 2-банди "ходимнинг малакаси етарли бўлмаганлиги ёки соғлиги ҳолатига кўра бажараётган ишига нолойиқ бўлиб қолгани" сабабли меҳнат шартномасини иш берувчининг ташаббусига кўра бекор қилиш амалиётида соғлиқни сақлаш муассасаси раҳбарлари кўпроқ хатоликларга йўл қўядилар.

Ходимга меҳнат шартномаси бўйича юклатилган хизмат вазифаларини бажаришга ўз малакаси етарли эмаслиги сабабли ёки соғлиги ҳолатига кўра бажариш имкони йўқлиги шу асосда уни ишдан бўшатишга асос бўлади. Ходимнинг малакаси етарли эмаслиги унинг иш фаолияти натижалари, ўз вазифасини уддалай олмаслиги, тегишли билим-кўникмасининг йўқлиги, ташкилотчилик қобилияти ва касби учун зарур бошқа ишчанлик фазилатларини етишмаслиги кабилар билан характерланади. Маълумоти тўғрисида дипломи бўлган ходим ҳам ўз вазифасига нолойиқ бўлиши мумкин, ушбу модда билан ишдан бўшатиш учун шу каби ҳолатларни тасдиқловчи фактлар мавжудлигида йўл қўйилади. Соғлиқни сақлаш муассасаларида аттестация ўтказилиб, унинг натижасида ўз вазифасига нолойиқ деб топилган тиббиёт ходимларни шу моддага асосан ишдан бўшатилади. Қонуннинг юқоридаги талабларига риоя этилмаган ҳолда ишдан бўшатилган ходим ўз ишига тикланади. 

Масалан: Туманлараро фуқаролик ишлари бўйича суди томонидан оилавий поликлинникаси шифокорини ўз ишига тиклаган. Поликлинника бош шифокори ходимни мутахассислиги касбига тўғри келмаганлиги учун меҳнат шартномасини бекор қилган. Ходимнинг вилоят касаба уюшмасига берган шикоятини текшириш якунига кўра уни ўз ишига тиклаш тўғрисида берилган тақдимнома бажарилмаганлиги учун кенгаш томонидан ходим манфаатлари юзасидан судга даъво ариза берилди. Аризани текширишда ва судда аниқланишича, ходим ўрта махсус ва олий тиббий ўқув юртларини битирган, узоқ вақтдан буён худуд шифокори бўлиб ишлаб келган, ўз вазифасини лозим даражада бажариб борган, унинг малакаси етарли бўлмаганлиги, ҳолатига кўра ўз ишига нолойиқ бўлиб қолганлигини тасдиқловчи ҳолатлар, далиллар мавжуд бўлмаган.

Ходимнинг соғлиги ҳолатига кўра ишига нолойиқ бўлиб қолиши тиббий ҳужжатлар билан тасдиқланиши керак. Ходимга ТМЭК (тиббий меҳнат эксперт комиссияси) томонидан ногиронлик белгиланишининг ўзигина уни шу асосдан ишдан бўшатишга асос бўлмайди, унинг касаллиги бажараётган ишига тўсқинлик қилмайдиган ҳолатларда у ўз вазифасида ишлаши мумкин, бироқ ногирон ходимнинг касаллиги уни ўз ишини давом эттиришга очиқдан-очиқ тўсқинлик қилаётганлиги кўриниб турса, яъни у шу сабаб билан вазифасини бажара олмаса, ундан ариза олмасдан аввал ходимни 2 ҳафта олдин ёзма равишда (имзо чектириб) огоҳлантирилади ва агар жамоа шартномасида кўзда тутилган бўлса, бошланғич касаба уюшма қўмитасининг розилигини олиб, меҳнат шартномасини бекор қилинади. Бунда ходимга ўртача ойлик иш ҳақи миқдорида ишдан бўшатиш нафақаси тўланади. Ходимнинг соғлиги ҳолати юзасидан низо ёки шубҳа мавжуд бўлса, иш берувчи ходимга ногиронлик белгиланган ТМЭКга ходимнинг хизмат йўриқномасини илова қилиб, ўз вазифасига соғлиги ҳолати бўйича лойиқ-нолойиқлиги тўғрисида якуний хулоса беришни сўраб мурожаат қилишга ҳақли, унинг натижасига кўра ходимни ишлатиш масаласи ҳал этилади.

Бажарилаётган ишига нолойиқ топилган шахсларни ишдан бўшатишнинг қонуний бўлиши, уларни ишга жойлаштириш мажбуриятининг бажарилиши билан ҳам белгиланади, яъни ходимга ТМЭК маълумотномасида кўрсатилган ёки кам малакали бошқа енгил ишлар таклиф этилиши лозим, муассасада бундай ишлар мавжуд эмаслиги, бундай ишни ходим рад этиши шу асосда ишдан бўшатишнинг қонуний деб топишга асос бўлади. Ногиронлик белгиланган санитарни ТМЭКдан якуний хулоса олиб, узил-кесил меҳнатга қобилиятсизлиги ҳақида ҳужжат олингач, унга санитарликдан бошқа, масалан, муассасада мавжуд бўлган боғбон, лаборант, қоровул каби бўш ўринларига таклиф этиш, бундай ишларни яратиб бериш мақсадга мувофиқдир (агар ходим хоҳласа).

5.6.3. МКнинг 100-моддаси 2-қисм, 3-банди ходимни ўз меҳнат вазифаларини мунтазам равишда бузганлиги учун у билан меҳнат шартномасини бекор қилишга рухсат беради. Ушбу модда билан ходимни ишдан бўшатиш учун у интизомий ёки моддий жавобгарликка тортилгандан сўнг бир йил ичида такроран интизом бузган бўлиши лозим. Бунда: 

- олдинги интизомий жазо қўлланилганлиги буйруқ билан расмийлаштирилган бўлиши;

·  тушунтириш хати олинган ва буйруқ имзо билан таништирилган бўлиши; 

·  кейинги интизом бузишлик ҳолати ҳам тушунтириш хати билан далилланиши;

·  касаба уюшма қўмитасининг розилик қарори олинган бўлиши;

·  3 кун аввал ёзма равишда ходимни ишдан бўшатилиши тўғрисида огоҳлантирилиши, сўнгра буйруқ билан меҳнат шартномаси бекор қилиниб, буйруқдан бир нусха, меҳнат дафтарчаси ва тўлиқ-ҳисоб китоб қилиб берилиши лозим. Ходимни йил давомида такроран интизом бузиши уни албатта ишдан бўшатишга сабаб бўлмайди, бунда ходимнинг айбини оғир-енгиллиги, аввалги хулқ-атвори ва бошқа ҳолатларни ҳисобга олган ҳолда, меҳнат шартномасини бекор қилишдан бошқа интизомий (хайфсан ёки жарима) жазо чорасини қўллаш ҳам мумкин.

5.6.4. МКнинг 100-моддаси 2-қисми, 4-6андига асосан ходимнинг ўз меҳнат вазифаларини бир марта қўпол равишда бузганлиги учун у билан тузилган меҳнат шартномасини бекор қилиш мумкин. Ходим билан тузилган меҳнат шартномасини бекор қилишга олиб келадиган меҳнат вазифаларини бир марта қўпол равишда бузишларнинг рўйхати муассаса ички меҳнат тартиби қоидаларида белгилаб қўйилган бўлиши, ушбу қоидалар ходимга аввал имзо чектириб ёки йиғилишда таништирилган бўлиши ёки ҳамма учун кўринарли жойга осиб қўйилган бўлиши лозимки, низо чиққанда ушбу қоидалардан ходимни хабардор этилмаганлиги аниқланган ҳолда, ходим гайриқонуний ишдан бўшатилган деб топилиши мумкин. 

Масалан; Соғлиқни сақлаш муассасанинг ходими сурункали 2 кун ишга кеч келганлиги учун ишдан бўшатилган. Ходимнинг шикояти бўйича текшириш ўтказилганда, муассасанинг ички меҳнат тартиб қоидаларида унинг содир этган хатти-харакатлари меҳнат шартномасини бекор қилишга олиб келадиган меҳнат вазифаларини бир марта қўпол равишда бузиш рўйхатига киритилмаганлиги аниқланди. Вилоят кенгашининг тақдимномаси билан ходим ўз ишига тикланиб, мажбурий бекор юрган вақтига ўртача иш ҳақи ундириб берилди.

Бунда ходимга интизомий жазо қўллашнинг умумий қодаларига риоя этиб, тушунтириш хати олиш, жамоа шартномасида кўрсатилган бўлса, касаба уюшма қўмитасининг розилигини олиш, буйруқ чиқариб, бир нусха бериш, ходимга шу куннинг ўзида меҳнат дафтарчаси ва тўлиқ-ҳисоб китобини қилиб бериш керак. Ходим меҳнат вазифаларини бир марта қўпол равишда содир этганлиги аниқланган кундан эътиборан, уни касал ёки таътилда бўлган даврни ҳисобга олмаганда бир ой ичида уни ишдан бўшатиш мумкин. Агар ножўя ҳаракат содир этилганидан 6 ой ўтган бўлса, бу жазони қўллаб бўлмайди.

Бу жазо чорасини қўллаш учун муассаса ички меҳнат тартиб қоидаларини белгиланган тартибда касаба уюшма қўмитаси билан келишилган ҳолда ишлаб чиқиб, барча ходимларга таништириб, имзо чектириб қўйиш лозим.

5.6.5. Ўриндошлик билан ишловчи ҳар қандай ходимни шу ўринга тўлиқ ходим олиниши муносабати билан, шунингдек, ўриндошлик ишнинг чекланиши туфайли МКнинг 100-моддасини 2-қисми, 5-бандига асосан ҳеч бир огоҳлантиришсиз, истаган вақтда меҳнат шартномасини бекор қилиш мумкин.

Ўриндошлик билан ишлаганлик даври ходимни хоҳишига биноан асосий иш жойида, меҳнат дафтарчасига ёзилиши мумкин. Ўриндошлик бу ўзининг асосий иш жойида ёки бошқа муассасада асосий иш вақтидан ташқари вақтда ҳақбай иш бажариш бўлиб, ўриндошлик билан ишга қабул қилишда ходимнинг асосий иш жойидан иши (вазифаси, лавозими) тўғрисида ёзма маълумотнома (меҳнат дафтарчаси ўрнига), паспорт, махсус маълумоти ҳақидаги ҳужжат талаб қилинади ва Т-2 карточка тўлдирилиб, меҳнат шартномаси тузилади.

5.6.6. Муассаса раҳбари, унинг ўринбосарлари, бош бухгалтер билан, муассасада бош бухгалтер лавозими бўлмаган тақдирда эса, бош бухгалтер вазифасини амалга оширувчи ходим билан тузилган меҳнат шартномаси мулкдорнинг алмашиши сабабли бекор қилиниши мумкин. Мазкур асос бўйича меҳнат шартномасини муассаса мулк қилиб олинган кундан бошлаб уч ой мобайнида бекор қилишга йўл қўйилади. Ходимнинг вақтинча меҳнатга қобилиятсизлик даври, меҳнат тўғрисидаги қонунлар ҳамда бошқа норматив ҳужжатларда назарда тутилган таътилларда бўлган вақти, узрли сабабларга кўра ишда бўлмаган бошқа даврлари бу муддатга киритилмайди. Меҳнат шартномасининг бекор қилишдан олдин касаба уюшмаси қўмитаси ёки бошқа вакиллик органининг розилиги олинмайди. Иш берувчи меҳнат шартномаларини бекор қилиш тўғрисидаги огоҳлантиришнинг бутун муддати давомида ходимни ишга жойлаштириш чораларини кўриши шарт (МКнинг 102-моддаси).

Иш берувчининг ходимни ишга жойлаштириш чораларини кўрганини аниқлаш учун ходимнинг таклиф этилган бошқа ишга ўтишдан бош тортгани ёки иш берувчи ходимнинг розилиги билан ушбу муассасадаги бошқа ишга ўтказишга имконияти бўлмаганлиги хусусидаги далиллар талаб қилиб олинмоғи зарур.

Муассаса эгаси (мулкдор)нинг ўзгариши муносабати билан муассаса раҳбари, унинг ўринбосарлари, бош бухгалтер ёки унинг вазифасини амалга оширувчи ходим билан меҳнат шартномасини бекор қилишдан аввал улар камида икки ой олдин огохлантириладилар;
Огоҳлантириш муддатини унга мувофиқ келадиган пул компенсациясига алмаштириш масаласи муассасанинг янги эгаси хоҳишига қараб ҳал қилинади. Шунга мувофиқ меҳнат шартномаси бундай асосларга кўра огоҳлантириш муддати тугамасдан бекор қилинса ходимга огоҳлантириш муддатига мос келадиган пул компенсацияси тўланиши лозим.

Муассаса мулкдори ўзгарганда, шунингдек у қайта ташкил қилинганда ходимнинг розилигига кўра меҳнат муносабатлари давом эттирилаверади. Иш берувчининг ташаббусига кўра муассасанинг қолган ходимлари билан меҳнат шартномаси фақат МК 100-моддасининг 2-қисмида назарда тутилган бошқа асослар бўйича бекор қилинишига йўл қўйилади. 

5.6.7. Ходимнинг пенсия ёшига тўлганлиги, қонун ҳужжатларига мувофиқ ёшга доир давлат пенсиясини олиш ҳуқуқи мавжуд бўлганда иш берувчига меҳнат шартномасини бекор қилиш ҳуқуқи берилган. 

Мазкур асосларга кўра меҳнат шартномасини бекор қилиш ҳуқуқи ходим пенсия ёшига тўлганлиги, қонун ҳужжатларига мувофиқ ёшга доир давлат пенсиясини олиш ҳуқуқи мавжуд бўлганда эга бўладилар. Шунингдек, Ўзбекистон Республикасининг 03.09.1993 йил “Фуқароларнинг давлат пенсия таъминоти тўғрисида”ги № 938-XII-сонли Қонуни 7-моддасига кўра, аёл 55 ёшга тўлиши ва иш стажи камида 20 йил бўлиши, ҳамда эркак 60 ёшга тўлиши ва иш стажи камида 25 йил бўлиши зарур.

Ушбу банд билан меҳнат шартномасини бекор қилишда иш берувчи қуйидаги талабларга риоя этилиши лозим.

- ходим тегишли асосга кўра меҳнат шартномасини бекор қилиниши мумкинлиги тўғрисида пенсия ёшига тўлганидан сўнг ёзма равишда икки ой олдин огоҳлантирилади;

- ходимнинг вақтинча ишга қобилиятсиз ва таътил вақтида бўлган вақтларда огоҳлантириш ёки меҳнат шартномасини бекор қилишга йўл қўйилмайди;

- жамоа шартномасида ёки муассасанинг локал норматив ҳужжатларида белгиланган кафолатларга риоя этилади; 

- жумладан, иш берувчининг ташаббуси билан меҳнат шартномасини касаба уюшмаси қўмитаси ёки ходимларнинг бошқа вакиллик органининг олдиндан розилигисиз, агарда бундай розилик жамоа келишуви ёки жамоа шартномасида кўзда тутилган бўлса, бекор қилишга йўл қўйилмаслиги (МК 101-моддаси) ҳисобга олинади;

- ходим билан иш берувчининг келишувига кўра меҳнат шартномаси бекор қилинганда ходимни огоҳлантириш унинг муддатига мувофиқ келадиган пуллик компенсация билан алмаштирилиб, ўртача иш ҳақи миқдорида тўланади;

- меҳнат шартномасини бекор қилишда ходимга бериладиган бошқа хил тўловларни (МКнинг 151-моддасига кўра фойдаланилмаган таътил учун компенсация, МКнинг 109-моддасига кўра ишдан бўшатиш нафақасини тўланади.

Юқорида баён этилган ходимларнинг ишга қабул қилиниши. меҳнат шартномасини ўзгариши ёки бекор қилиниши ҳақида буйруқларга ва меҳнат дафтарчасига киритиладиган ёзувлар намуналарини 6-иловада кўрсатилган.
Илова-6
ХОДИМНИНГ ИШГА ҚАБУЛ ҚИЛИНИШИ. МЕҲНАТ ШАРТНОМАСИНИ 
ЎЗГАРИШИ ЁКИ БЕКОР ҚИЛИНИШИ ҲАҚИДА БУЙРУҚЛАРГА ВА 
МЕҲНАТ ДАФТАРЧАСИГА КИРИТИЛАДИГАН ЕЗУВЛАР 
НАМУНАЛАРИ

	1. Ишга қабул қилиш ҳақида буйруқ
	Меҳнат дафтарчасида

	1.1. Номуайян муддатга
	

	Хамраева Гузал Азаматовна 2013 йил 24 августдан штат жадвалида белгиланган иш ҳақи билан шифохонанинг жарохлик бўлими хамшираси лавозимига 3 ой синов муддати белгиланган ҳолда, 1.0 штат бирлиги билан қабул қилинсин. Иш ҳақи тарификация асосида тўлансин.

Асос: 2013 йил 24 август куни тузилган 13-сон меҳнат шартномаси.
Шифохона бош шифокори: (исми-шарифи, имзо) 

буйруқ билан таништирилди (сана имзо)
	Тошкент шаҳар 15-сон шифохонаси
жарохлик бўлими хамшираси лавозимига қабул қилинди.

	1.2. Тўлиқ моддий жавобгарлик юкланган ҳолда
	

	Зуфарова Комила Акрамовна 2014 йил. 20 мартдан уни зиммасига тўлиқ моддий жавобгарлик масъулияти юклатган ҳолда штат жадвалидаги маош билан шифохонанинг омбор мудири лавозимига бир ой синов муддати белгиланган ҳолда, 1.0 штат бирлиги билан қабул қилинсин. Иш ҳақи тарификация асосида тўлансин.

Асос: 2014 йил 20 март куни тузилган 17-сон меҳнат шартномаси ва шу куни тузилган тўлиқ моддий жавобгарлик ҳақидаги шартнома.
Шифохона бош шифокори: (исми-шарифи, имзо) 

буйруқ билан таништирилди (сана имзо)
	Тошкент шаҳар 1-сон шифохонаси
омбор мудири лавозимига қабул қилинди.

	1.3. Муайян муддатга
	

	1. Пардаева Дилором Тошматовна 2014 йил 23 апрелдан шифохонанинг жарохлик бўлими хамшираси лавозимига, асосий ходим Хамраева Гузал Азаматовна вақтинча бола туғиш ва уни парвариш қилиш таътилларидан ишга чиққунга қадар икки ой синов муддати белгиланган ҳолда, 1.0 штат бирлиги билан қабул қилинсин. Иш ҳақи тарификация асосида тўлансин. 

Асос: 2010 йил 23 апрелда тузилган 29-сон меҳнат шартномаси.
Шифохона бош шифокори: (исми-шарифи, имзо) 

буйруқ билан таништирилди (сана имзо)
	Тошкент шаҳар 2-сон клиник шифохонаси 

жарохлик бўлими хамшираси лавозимига қабул қилинди.


	2. Закиров Умаржон Алижонович Саховат ва Мурувват уйига 2013 йил 15 октябрдан 2014 йил 15 мартгача иситиш мавсуми муддатига буғ билан иситиш хонасига оператор лавозимига қабул қилинсин. Иш тартиби навбатчилик жадвали бўйича белгилансин. 

Асос: 2013 йил 15 октябрда тузилган 62-сон меҳнат шартномаси. 

Саховат ва Мурувват уйи директори: (исми-шарифи, имзо) 

буйруқ билан таништирилди (сана имзо)
	Тошкент вилояти Саховат ва Мурувват уйи 
буғ иситиш хонасига оператор лавозимига қабул қилинди.

	1.4. Ўриндошлик асосида
	

	Қодиров Тўлқин Носирович Саховат ва Мурувват уйига сешанба, пайшанба - 18.00 дан 20.00 гача. шанба - 9.00 дан -17.00 гача бўлган иш тартиби билан ўриндош слесар-сантехник вазифасига 2014 йил 20 майдан қабул қилинсин. 

Асос: 75-сон меҳнат шартномаси, асосий иш жойидан маълумотнома.
Саховат ва Мурувват уйи директори: (исми-шарифи, имзо) 

буйруқ билан таништирилди (сана имзо)
	Тошкент шаҳар 
Саховат ва Мурувват уйи 
ўриндош слесар-сантехник вазифасига қабул қилинди.

	2. Меҳнат шартномасини ўзгартириш
	

	Бошқа доимий ишга ўтказиш (тарафларнинг келишуви бўйича)
	

	1. Турдиев Халил Шокирович шифохонанинг 1-терапия бўлими шифокори 2013 йил 25 сентябрдан томонлар келишувига биноан штат жадвалидаги маош билан ушбу бўлимнинг мудири лавозимига ўтказилсин. 

Асос: Меҳнат шартномасига киритилган ўзгаришлар 

Шифохона бош шифокори: (исми-шарифи, имзо) 

буйруқ билан таништирилди (сана имзо)
	1-терапия бўлими мудири лавозимига ўтказилди.

	2. Солиева Нодира Турғуновна Альфамед аптекасининг 1-филиали мудирасининг розилигига кўра, хусусий мулк эгаси ўзгаргани туфайли ишга жойлаштириш тариқасида 2014 йил 18 майдан аптека мудири ўринбосари лавозимига ўтказилсин. 

Асос: Альфамед аптекаси хусусий мулк эгасига топширилганлиги ҳақида ҳужжатлари. Меҳнат  шартномасига  киритилган ўзгаришлар. 

Альфамед аптекаси мудири: (исми-шарифи, имзо) 

буйруқ билан таништирилди (сана имзо)
	мудир ўринбосари лавозимига ўтказилди.

	3. Умарова Ҳамида Турсуновна поликлиника ренген лаборанти эгаллаётган лавозими соғлигига мос келмаганлиги сабабли, ўзининг розилигига кўра 2013 йил 10 декабрдан штат жадвалидаги маош билан хона хамшираси лавозимига ўтказилсин. 

Асос: ВКК хулосаси, меҳнат шартномасига киритилган ўзгаришлар.

Поликлиника бош шифокори: (исми-шарифи, имзо) 

буйруқ билан таништирилди (сана имзо)
	хона хамшираси лавозимига ўтказилди.

	4. Толипов Шухрат Анварович Чинобод санаторияси директори аввалги директор эгаллаган лавозимига тикланганлиги муносабати билан ишга жойлаштириш тариқасида ўзининг розилигига кўра 2013 йид 15 сентябрдан мазкур санаториянинг маънавий-маърифий ишлари бўйича директор ўринбосари лавозимига ўтказилсин. Штат жадвалида белгиланган маош тўлансин. 

Асос: Санаторий директори лавозимига тиклаш ҳақида суд қарори. Меҳнат  шартномасига қиритилган ўзгаришлар.

санаторий директори: (исми-шарифи, имзо) 

буйруқ билан таништирилди (сана имзо)
	маънавий-маърифий ишлари бўйича диреткор ўринбосари лавозимига ўтказилди.

	3. Тарафларнинг келишувига кўра ёки тарафлардан бирининг 
ташаббуси билан меҳнат шартномасини бекор қилиш.
	

	1. Солиев Ахмаджон Ёқубович 5-сон тез тиббий ёрдам бўлими фельдшери билан тузилган меҳнат шартномаси тарафларнинг келишувига кўра Ўз.Р.МКнинг 97-моддаси 1-бандига мувофиқ 2014 йил 26 май куни бекор қилинсин. Фойдаланмаган меҳнат таътили учун 6 кунга компенсация тўлансин.
Асос: 2014 йил 22 майдаги А.Солиевнинг аризаси.

5-сон тез тиббий ёрдам бўлими мудири: (исми-шарифи, имзо) 

буйруқ нусхасини олдим (сана имзо)
	Меҳнат шартномаси бекор қидинди.

	2. Раҳимова Шаҳло Шариповна соғлиқни сақлаш бошқармаси иш юритувчиси билан тузилган меҳнат шартномаси, у Тошкент Давлат тиббиёт университетининг кундузги бўлимига ўқишга қабул қилингани туфайли тарафлардан бирининг ташаббусига кўра Ўз.Р. МКнинг 97-моддаси 2-бандига мувофиқ 2013 йил 16 август куни бекор қилинсин. Фойдаланмаган меҳнат таътили учун 10 кунга компенсация тўлансин. Асос: 2013 йил 12 августдаги Ш.Раҳимова аризаси, ТДТУга кирганлиги ҳақида буйруқдан кўчирма.

Бошқарма бош шифокори: (исми-шарифи, имзо)

буйруқ нусхасини олдим (сана имзо)
	Меҳнат шартномаси бекор қилинди.

	3. Саматов Анвар Джураевич 2-сон тез тиббий ёрдам бўлими хайдовчиси билан тузилган меҳнат шартномаси тарафлардан бирининг ташаббусига кўра Ўз.Р.МКнинг 97-моддаси 2-бандига мувофиқ 2014 йил 16 март куни бекор қилинсин. Фойдаланмаган меҳнат таътили учун 4 кунга компенсация тўлансин.
Асос: 2014 йил 02 мартдаги А.Саматовнинг аризаси.

2-сон тез тиббий ёрдам бўлими мудири: (исми-шарифи, имзо) 

буйруқ нусхасини олдим (сана имзо)
	Меҳнат шартномаси бекор қидинди.

	4. Собирова Ҳулкар Абидовна поликлиника УЗИ шифокори билан тузилган меҳнат шартномаси у поликлиника касаба уюшмасининг асосий ишидан озод этилган раиси лавозимига сайланганлиги учун,  тарафлардан бирининг ташаббусига кўра Ўз.Р.МКнинг 97-моддаси 
2-бандига мувофиқ 2014 йил 03 март куни бекор қилинсин. Фойдаланмаган меҳнат таътили учун 14 кунга компенсация тўлансин.
Асос: 2014 йил 02 мартдаги поликлиника умумий йиғилишининг 

           17-сон баёни ва Ҳ.Собированинг аризаси.

поликлиника мудири: (исми-шарифи, имзо) 

буйруқ нусхасини олдим (сана имзо)
	Меҳнат шартномаси бекор қилинди.

	4. Иш берувчининг ташаббуси билан:
	

	Штатлар қисқартирилиши муносабати билан
	

	1. Усманова Шоира Уткуровна Саломатлик Маркази хамшираси билан тузилган меҳнат шартномаси ходимлар сони (штати) қисқартирилганлиги туфайли Ўз.Р. Меҳнат кодексининг 100-моддаси 2 қисми 1-бандига биноан ўртача иш ҳақи 1 ойлик миқдорида ишдан бўшатиш нафақаси тўланиб, 2014 йил 05 июн куни бекор қилинсин. Фойдаланмаган меҳнат таътили учун 24 кунга компенсация тўлансин. Асос: 2014 йил 05 апрелдаги огохлантириш хати. Ишга жойлашишни рад этиш далолатномаси. Касаба уюшмаси қўмитасининг 01.06.2014 йилдаги мажлис баёнидан кўчирма.

Саломатлик Маркази директори: (исми-шарифи, имзо)

буйруқ нусхасини олдим (сана имзо)
	Меҳнат шартномаси бекор қилинди.

	2. Низамов Мансур Нематович ҚВП менеджери билан тузилган меҳнат шартномаси Муассасанинг тугатилиши туфайли Ўз.Р.Меҳнат кодексининг 100 моддаси 2-қисми 1-бандига мувофиқ, ўртача иш ҳақи 1 ойлик миқдорида ишдан бўшатиш нафақаси тўланиб, 2014 йил 20 ноябр куни бекор қилинсин. Фойдаланмаган меҳнат таътили учун 18 кунга компенсация тўлансин. М.Низамовга меҳнат шартномасини бекор қилиниши ҳақидаги огоҳлантириш муддати ўрнига 53 кун учун пуллик компенсацияси тўлансин. 

Асос: Огоҳлантириш муддати ўрнига (огоҳлантириш муддатини мутаносиб қолган қисмининг вақти учун) компенсацияни тўлаш ҳақидаги ариза. ҚВП тугатилиши ҳақида юқори ВССБнинг буйруғи.

ҚВП мудири: (исми-шарифи, имзо) 

буйруқ нусхасини олдим (сана имзо)
	Меҳнат шартномаси бекор қилинди.

	4.3. Ходимнинг малакаси етарли бўлмагани учун
	

	1. Иванова Мария Алексеевна ҚВП шифокори билан тузилган меҳнат шартномаси, малакаси етишмаслиги ва бажараётган ишига нолойиқлиги туфайли Ўз.Р.Меҳнат кодексининг 100-моддаси иккинчи қисми 2-бандига биноан, ўртача иш ҳақи 1 ойлик маош миқдорида ишдан бўшатиш нафақаси тўланиб, 2014 йил 05 январ куни бекор қилинсин. 
Асос: Аттестация комиссиясининг 2013 йил 25 декабрдаги 10-сонли мажлис баёни. Касаба уюшмасининг 2013 йил 29 декабрда ўтказган йиғилишининг 18-сонли баёнидан кўчирма ва ишга жойлаштиришни рад этиш далолатномаси. 

ҚВП мудири: (исми-шарифи, имзо) 

буйруқ нусхасини олдим (сана имзо)
	Меҳнат шартномаси бекор қилинди.

	2. Тожибаева Ҳилола Рузиевна туғруқ бўлинмаси акушер-гинекологи билан тузилган меҳнат шартномаси, соғлиги ҳолатига кўра бажараётган ишига нолойиқлиги туфайли Ўз.Р.Меҳнат кодексининг 100-моддаси иккинчи қисми, 2-бандига биноан ўртача иш ҳақи 1 ойлик маош миқдорида ишдан бўшатиш нафақаси тўланиб, 2013 йил 15 октябр куни бекор қилинсин. X.Тожибаевага огохлантириш муддати ўрнига 15 кунга компенсация берилсин.

Асос: ВКК (ВТЭК) хулосаси. Касаба уюшмаси қўмитасининг 2013 йил 12 октябрдаги мажлиси баёнидан кўчирма.

Марказий шифохона бош шифокори: (исми-шарифи, имзо) 

буйруқ нусхасини олдим (сана имзо)
	Меҳнат шартномаси бекор қилинди.

	5.1. Ходим ўз меҳнат вазифаларини мунтазам бузганлиги учун
	

	Исроилов Абдурасул Сидиқович тиббиёт коллежи ётоқхонаси коменданти билан тузилган меҳнат шартномаси, у техника ва ёнғин хавфсизлиги талабларига риоя этмаганлиги, маъмурият топширигини бажармаганлиги учун 2014 йил 10 мартда 18-сонли буйруқ билан "хайфсан" эълон қилинганидан сўнг ўзига тўғри хулоса қилмасдан меҳнат интизомини ва вазифаларини мунтазам равишда бузганлиги учун Ўз.Р.Меҳнат кодексининг 100-моддаси 2-қисми 3-бандига биноан 2013 йил 10 декабр куни бекор қилинсин. 
А.Исроиловга 2013 йил 2 августдан 10 декабргача ишлаган даврида меҳнат таътилидан фойдаланмаганлиги учун пуллик компенсацияси, шунингдек меҳнат шартномаси бекор қилинганлиги тўғрисидаги огоҳлантириш ўрнига уч иш куни учун компенсация тўлансин. 

Асос: А.Исроиловнинг тушунтириш хати ва тиббиёт коллежи директор муовинини билдиргиси. Касаба уюшма қўмитасининг 2013 йил 9 декабрдаги мажлис баёнидан кўчирма.

Тиббиёт коллежи директори: (исми-шарифи, имзо) 

буйруқ нусхасини олдим (сана имзо)
	Меҳнат шартномаси бекор қилинди.



	5.2. Меҳнат вазифаларини бир марта қўпол бузганлиги учун
	

	Носиров Рустам Расулович Тошкент давлат тиббиёт университети ҳайдовчиси билан тузилган меҳнат шартномаси, у ўзининг меҳнат вазифаларини бир марта қўпол равишда бузганлиги учун Ўз.Р.Меҳнат кодексининг 100-моддаси иккинчи қисми, 4-бандига биноан 2013 йил 30 декабр куни бекор қилинсин. Р.Носиров билан тўлиқ ҳисоб-китоб қилиниб, бириктирилган автобусни топшириш-қабул қилиш далолатномаси билан қабул қилинсин. 

Асос: ТошДТУ «Ички меҳнат тартиби қоидаларининг 4.3. банди. Касаба уюшмаси қўмитасининг 2013 йил 28 декабрдаги 41 сонли мажлис баёнидан кўчирма. ТошДТУнинг хўжалик ишлари бўйича проректори билдиргиси, Р.Носировнинг тушунтириш хати (агар содир бўлган иш юзасидан тушунтириш хатини ёзишдан бош тортса, унда далолатнома ёзилиб, илова қилинади) 
ТошДТУ ректори (исми-шарифи, имзо) 

буйруқ нусхасини олдим (сана имзо)
	Меҳнат шартномаси бекор қилинди.

	5.3. Ходим доимий ишга олинганлиги учун ўриндош билан
	

	Ортиқов Тоҳир Муқимович ДСЭНМ эпидемиологи билан тузилган меҳнат шартномаси ўринга ўриндош бўлмаган бошқа ходим қабул қилинганлиги туфайли Ўз.Р.Меҳнат кодексининг 100-моддаси 2-қисми, 5-бандига биноан 2014 йил 02 апрел куни бекор қилинсин.

Асос: Касаба уюшмаси қўмитасининг 2014 йил 29 мартдаги мажлис баёнидан кўчирма. Н.У.Икрамовнинг эпидемиолог лавозимига қабул қилинганлиги ҳақида 2014 йил 30 мартдаги 33-сонли буйруғи. 

ДСЭНМ бошлиғи: (исми-шарифи, имзо)

буйруқ нусхасини олдим (сана имзо)
	Меҳнат шартномаси бекор қилинди.

	5.4. Мулкдорнинг алмашиши муносабати билан
	

	Шарипова Нодира Акрамовна Шифо-Нур хусусий шифохонаси бош шифокори билан тузилган меҳнат шартномаси мулкдор ўзгаргарлиги туфайли Ўз.Р.Меҳнат кодексининг 100-моддаси 2-қисми, 6-бандига биноан ўртача иш ҳақининг 1 ойлик маош миқдорида ишдан бўшатиш нафақасини тўлаган ҳолда, 2014 йил 13 май куни бекор қилинсин ва унга огоҳлантириш муддати эвазига икки ойлик пул компенсацияси тўлансин. 
Асос: Шифо-Нур хусусий шифохонаси бошқа мулк эгасига ўтказилганлиги ҳақидаги ҳужжатлар Н.А.Шарипованинг ишга жойлаштиришни рад этиш аризаси. 
Шифо-Нур хусусий шифохонаси мулкдори (исми-шарифи, имзо) 

буйруқ нусхасини олдим (сана имзо)
	Меҳнат шартномаси бекор қилинди.

	5.5 ходим пенсия ёшига тўлганлиги туфайли
	

	Исроилова Муаззам Солихўжаевна ТТБ бош бухгалтери билан тузилган меҳнат шартномаси, у пенсия ёшига тўлганлиги ва қонун ҳужжатларига мувофиқ ёшга доир давлат пенсиясини олиш ҳуқуқи эга бўлганлиги туфайли, Ўз.Р.Меҳнат кодексининг 100-моддаси 2-қисми, 7-бандига биноан ўртача иш ҳақининг 1 ойлик маош миқдорида ишдан бўшатиш нафақасини тўлаган ҳолда, 2014 йил 23 март куни бекор қилинсин ва унга огоҳлантириш муддати эвазига икки ойлик пул компенсацияси тўлансин. 
Асос: Огоҳлантириш муддати ўрнига компенсацияни тўлаш ҳақидаги ариза. Касаба уюшмаси қўмитасининг 2014 йил 23 мартдаги мажлис баёнидан кўчирма. 

ТТБ бошлиғи: (исми-шарифи, имзо) 

буйруқ нусхасини олдим (сана имзо)
	Меҳнат шартномаси бекор қилинди.

	6. Муддатли меҳнат шартномасини бекор қилиш
	

	Ҳамидов Қобил Бойматович шифохона иссиқлик Марказининг буғ билан иситиш хонаси оператори билан тузилган меҳнат шартномаси шартноманинг муддати тугаганлиги туфайли Ўз.Р.Меҳнат кодексининг 105-моддасига биноан 2014 йил 15 март куни' беқор қилинсин. 

Асос: 2013 йил 15 октябрдан 2014 йил 15 мартгача тузилган меҳнат шартномаси. 
Марказий шифохона бош шифокори: (исми-шарифи, имзо) 

буйруқ нусхасини олдим (сана имзо)
	Меҳнат шартномаси бекор қилинди.

	7. Тарафлар ихтиёрига боғлиқ бўлмаган ҳолларда
	

	1. Ашрапов Рустам Муминович шифохонанинг хайдовчи-механиги билан тузилган меҳнат шартномаси, у ҳарбий (алтернатив) хизматга чақирилганлиги туфайли Ўз.Р.Меҳнат кодексининг 106-моддаси 1-бандига биноан, , 2013 йил 10 октябр куни ўртача иш ҳақининг 1 ойлик маош миқдорида ишдан бўшатиш нафақаси тўланиб бекор қилинсин. 

Асос: Мудофаа ишлари бўйича Тошкент шаҳар бўлимининг чақирув қоғози, Р.Ашраповнинг аризаси.

Шифохона бош шифокори: (исми-шарифи, имзо) 

буйруқ нусхасини олдим (сана имзо)
	Меҳнат шартномаси бекор қилинди.

	2. Олимов Неъмат Юсупович поликлиника шифокори билан тузилган меҳнат шартномаси Суд қарорига кўра авалдан бу ишни бажариб келган Содиқов Раҳимни қайта ишга тикланганлиги туфайли Ўз.Р.Меҳнат кодексининг 106-моддаси, 2-бандига биноан ўртача иш ҳақининг 1 ойлик маош миқдорида ишдан бўшатиш нафақаси тўланиб, 2013 йил 25 сентябр куни бекор қилинсин. Н.Олимовга фойдаланмаган меҳнат таътили учун 14 кунга компенсация тўлансин. 

Асос: 2013 йил 23 сентябрдаги Оққурғон туман судининг қарори, Н.Олимовнинг ишга жойлаштиришни рад этиш далолатномаси. 

Поликлинника бош шифокори: (исми-шарифи, имзо) 

буйруқ нусхасини олдим (сана имзо)
	Меҳнат шартномаси бекор қилинди.

	3. Ишга қабул қилишни расмийлаштирилган қоидалар бузилганлиги сабабли (суд қарорига асосан моддий жавобгарлик Вазифаларини эгаллаш ҳуқуқидан маҳрум қилинганлигини яширгани туфайли) Меҳнат кодексининг 106-моддаси 4-бандига биноан омбор мудири Пардаев Бахтиёр Хакимович билан 2010 йил 18 апрелдан бошлаб меҳнат шартномаси бекор қилинсин. Меҳнат кодексининг 109-моддаси 3-6андига биноан ишдан бўшатиш нафақаси тўланмасин. 

Асос: Тошкент вилояти прокуратурасининг 08.04.2010 йилги тақдимномаси.

Касалхона бош шифокори: (исми-шарифи, имзо) 

буйруқ нусхасини олдим (сана имзо)
	Меҳнат шартномаси бекор қилинди.

	4. Бабаева Гулсанам Алиевна реанимация бўлими хамшираси билан тузилган меҳнат шартномаси у вафот этганлиги муносабати билан ЎзюР.Меҳнат кодексининг 106-моддаси 5-бандига биноан 2014 йил 26 март куни бекор қилинсин. Бухгалтерияга, Г.Бабаеванинг яқин қариндошлари бири билан якуний ҳисоб-китоб қилиш юклатилсин.
Асос: шаҳар (туман) фуқаролик ҳолати далолатномаларини ёзиш булимининг 2014 йил 26 мартдаги ўлим ҳақидаги гувоҳномаси. 

Шифохона бош шифокори: (исми-шарифи, имзо)
буйруқ нусхасини олдим (сана имзо)
	Меҳнат шартномаси бекор қилинди.

	5. Раҳимов Абдулло Сагдуллаевич альтернатив хизматдаги хизматчиси билан тузилган меҳнат шартномаси, у саломатлиги туфайли кейинчалик хизматга нолойиқ топилганлиги сабабли Ўзбекистон Рёспубликаси "Альтернатив ҳақида" қонунининг 15-моддасига кўра, Ўз.Р.Меҳнат кодексининг 106-моддаси 6-бандига биноан 2013 йил 12 ноябр куни бекор қилинсин. 

Асос: Альтернатив хизмат бўйича Тошкент шаҳар бўлимининг 2013 йил 10 ноябрдаги тақдимномаси 

Шифохона бош шифокори: (исми-шарифи, имзо) 

буйруқ нусхасини олдим (сана имзо)
	Меҳнат шартномаси бекор қилинди.

	8. Синов натижаси қониқарсизлиги учун
	

	1. Абдуллаева Мадина Маликовна марказлашган ҳисоб-хонанинг ҳисобчиси билан тузилган меҳнат шартномаси, синов натижалари қониқарсиз бўлганлиги туфайли Ўз.Р.Меҳнат кодексининг 87-моддасига биноан 2014 йил 16 сентябр куни бекор қилинсин. М.Абдуллаевага 2014 йил 15 июлдан 16 сентябргача ишлаган иш вақти фойдаланмаган меҳнат таътили учун компенсация тўлансин. 

Асос: Меҳнат шартномасининг 4-банди ва 
          Бош бухгалтернинг билдиришномаси. 

Марказ директори: (исми-шарифи, имзо) 

буйруқ нусхасини олдим (сана имзо)
	Меҳнат шартномаси бекор қилинди.

	2. Юсупова Мавжуда Маруфовна марказлашган ҳисоб-хонанинг ҳисобчиси билан тузилган меҳнат шартномаси, меҳнат муносабатларини давом эттириш натижа бермаслиги қарорига келганлиги туфайли Ўз.Р.Меҳнат кодексининг 87-моддасига биноан 2014 йил 19 сентябр куни бекор қилинсин. 

Асос: Меҳнат шартномасининг 4-банди ва М.Юсупованинг 
          2014 йил 16 сентябрдаги аризаси.

Марказ директори: (исми-шарифи, имзо) 

буйруқ нусхасини олдим (сана имзо)
	Меҳнат шартномаси бекор қилинди.

	9. Янги меҳнат шартларида ишлашни рад этганлиги сабабли
	

	Аҳмедова Наргиза Ниятовна кимё лаборатория лаборанти билан тузилган меҳнат шартномаси, у янги меҳнат шартлари асосида ишлашни давом эттиришни рад этганлиги сабабли Ўз.Р.Меҳнат кодексининг 89-моддасига биноан 2014 йил 25 июн куни бекор қилинсин. 

Асос: 25.04.2014 йилдаги огохлантириш хати, 

          Н.Аҳмедованинг аризаси. 

ҚВП мудири (исми-шарифи, имзо) 

буйруқ нусхасини олдим (сана имзо)
	Меҳнаг шартномаси бекор қилинди.


